
TSI SI LI TEGBE TSO AGAKPE LA ME

 Míeda akpe ŋdi sia ɖe Aƒetɔ Mawu ƒe Anyinɔnɔ ta, si dze
subɔsubɔdɔ gbãtɔwo gɔme to gbedeasi aɖe nana mí me, bena—

bena ele be “miaɖo to, anɔ anyi kpoo” le Eŋku me, bena nane li si
Wòagblɔ na mí. Meka ɖe dzi be Awɔ nusi ƒe ŋugbe Wòdo. Eléa Eƒe
Nya me ɖe asi kokoko. Eye ale míeda akpe be míeva ƒo ƒu, hele agbe,
eye le Mavɔmavɔme ƒe akpa sia ŋdi sia, eye míate ŋu asubɔ Aƒetɔ la
zi ɖeka ake, eye be míaƒo mía ɖokuiwo nu ƒu ahase Tso Egbɔ. Emae
nye susu siwo ta míeva ƒoa ƒu ɖo, ɖe taɖodzinu sia tututu tae.
2 Azɔ, medze Nɔviŋutsu Neville dzi ɖeƒomevie, le avo me, egbea,
le drɔẽ aɖe si meku ta. Ema…Mexɔ…Me…drɔẽwo dzi se. Mexɔe se
be Mawu wɔa dɔ kple amewo to drɔẽwo dzi. Eye meku drɔẽ sagaa
ɖe, egbetɔãgbe ƒe zãme. Bena, menɔ togbɛa ɖe liam, togbɛ tutɔ aɖe,
heyina ɖe nuɖuƒea ɖe afisi maɖu nye—nye fiẽnuɖuɖu le. Eye mede
dzesii be, esi megogo teƒea la, wonɔ hawo ƒom, ʋugbeƒoha aɖe nɔ
hawo ƒom, kple kasaŋkuwo, henɔ modzaka ɖem na ameawo esime
wole nu ɖum. Eye nane kuɖe eŋu si medze ŋunye o, eyata ɖeko meto
nu la ŋu. Eye medo go amea ɖe si ɖi tso togbɛa dzi gbɔna. Eye mekpɔ,
ke ame geɖewo nɔ ɖiɖim tso togbɛa dzi gbɔna ɖe nuɖuƒe sia. Gake
medzo le wo gbɔ le mɔ aɖe nu, trɔ ɖe ɖusime, alo, miame.
3 Eye ɖewoɖewoe la, mate ŋu akpɔ agbadɔa ɖoɖa, le balia me.
Mese amea ɖe ƒe gbe, gblɔ bena, “Nàdo go Nɔviŋutsu Branham le
mɔdzekpli tutɔ-tutɔ aɖe nu. Elia togbɛa gbɔna ɖe afima. Eye nàgblɔ
nya ale-kple-ale nɛ.” Eye meɖe abla be maɖo mɔdzekpli sia nu.
4 Eye esi amea va do la, Nɔviŋutsu Neville wònye edo eƒe awu
ʋlaya kɔfi la, ewɔ sigbe ɖe wònɔ anyi ɖe afima ŋdi sia ene. Eye
wògblɔ be, “Nɔviŋutsu Branham, nenye be ele dua me nɔ ge la,” egblɔ
be, “anye nu nyui a—aɖe be nàva, elabena Nɔviŋutsu Hank…” Azɔ,
ame ɖeka si menya be, enye Nɔviŋutsu Hank, enye Nɔviŋutsu Henry
Carlson, míeyɔnɛ be Hank. Egblɔ be, “Ate ŋu asusu be enye nu saga
ŋutɔ be mèva agbadɔa me o gawu nenye be èle dua me nɔ ge, alo le
dua me hena ŋkeke ʋeea ɖewo.” Menyɔ.̃
5 Eye, le ema nu la, mese le menye basa ɖeƒomevie. Nyemedi be
mage ɖe eme le kwasiɖa la ƒe ɣeyiɣi ma me o, vaseɖe esi mebia
Nɔviŋutsu Neville nenye be nu tɔxɛa ɖe le esi na ŋdi sia, na hame
la. Ale wònyo dɔme, abe kokoko ene, hegblɔ be, “Va.” Eyata, ɖeko
míeva. Metsi megbe yɔe etsɔ ɣetrɔ, eye meva ŋdi sia, le vome na mía
dometɔ ɖesiaɖe.

6 Azɔ mexɔe se be anye nu nyuia ɖe, nam gbã, be ɖeƒomevie la
ma—maɖe nanewo gɔme na mi. Amewo buam be, menye, ame saga
aɖe ŋutɔ. Eye nye ŋutɔ hã, mele saga na ɖokuinye. Elabena, medze
agbagba be manɔ Gbɔgbɔ Kɔkɔe ƒe amekpɔkplɔ yome, alesi ko mate
ŋui. Ke ema wɔa mí saga, mikpɔea. Míewɔa nanewo ɣeaɖewoɣi si ke
míe—míebɔbɔ nɔa anyi hebiaa mía ɖokuiwo vavã bena, “Nukaŋuti
mewɔ nusia ɖo? Aleke mete ŋu wɔ nusia gbeɖe?” Eye le afima ziɖeka
la àsusu be yewɔ nusi tututu medze be yeawɔ hafi o. Ke ne ɖeko nàgbɔ
dzi ɖi, aɖo xɔse la, eye èka ɖe dzi be Mawu ye kplɔ ye be yeawɔe la,
miava kpɔe be nua awɔ dɔ pɛpɛpɛ nyuie. Mikpɔea? Ke zi geɖe la
míekpɔnɛ nenema. Eye menya be Nɔviŋutsu Neville kpɔe nenema, zi
geɖe. Eye kplɔlawo kple gbɔgbɔme mewo dea dzesi numa.
7 Eva me kpɔ ɣeaɖeɣi le nye agbe me bena…Le nyateƒe me la,
tso esime menye ŋutsuvi ko la, nyemese kpɔkplɔ le menye tututu be
manɔ agbe le—le Jeffersonville o. ɣesiaɣi la enye tagbatsutsu si ku
ɖe amiʋeʋẽ me nam, be matee kpɔ be manɔ afisia. Le ɖoƒe gbãtɔa
la, yaƒoƒoa mesɔe nam kura o blanuitɔe. Nu bubue nye be, ewɔ sigbe
zizi aɖe le nye gbɔgbɔ dzi.
8 Ne mietrɔ yi ɖakpɔ afiaɖe le afisia, nenye be metsrɔ̃ le tsiɖɔɖɔ
ŋɔli o la, miakpɔ lèta aɖe kuɖe ema ŋu, si maxɔ, le esime woyɔm ɖe
subɔsubɔdɔ la me gbã, mede asi dzodzo me. Eye nye kple Nɔviŋutsu
George DeArk…
9 Kple Nɔviŋutsu Graham Snelling ƒe nɔ, Nɔviŋutsu Hawkins amesi
tɔe nye amidzraƒe si le New Albany, kple ame geɖewo, va do gom le
gbedodoɖa teƒe suea ɖe ƒe xɔxɔnu le afii. Eye wogblɔ gɔ̃ hã be, ne
malɔ̃ atsi anyi la, yewoatso yewo viwo ƒe nuɖuɖu dzi kpɔtɔ, be—be
yewoatu agbadɔ aɖe, ale be womaganɔ yiyim tso teƒe yi teƒe o.
10 Esime meɖo to vinɔ sue ma, kpakple vi eve wòlé ɖeka ɖe asi me
hekɔ ɖeka ɖe abɔ me, gblɔ bena yelɔ̃ faa atso nuɖuɖu dzi kpɔtɔ na ye
viwo, ale be woatu teƒea ɖe afisi woate ŋu anɔ asubɔ la, ema wu tsɔtsɔ
nam vie. Ale nye kpakple Nɔviŋutsu George míekpeta hetso nya me
be míatsi anyi eye míatu agbadɔ la.
11 Eye esi wotu agbadɔ la vɔ la, ewɔna ɣesiaɣi sigbe…Ŋdi si mekɔ
agbadɔ la ŋu la, ŋutegaa ɖe va, esi woŋlɔ ɖe dzogoedzikpe la me le
afima, esime Gbɔgbɔ Kɔkɔe gblɔ nam be, “Esia menye wò agbadɔ o.”
Mikpɔea? Eye mebia be afika nye agbadɔ le, eye Wòkɔm ɖada ɖe
dziŋgɔli blɔ si me kɔ la ŋu. Eye ale Wògblɔ be, “Wɔ nyanyuigblɔla
ƒe dɔ,” kple bubuawo, abe alesi mienyae ene. Woŋlɔe ɖe agbalẽwo
me gɔ̃ hã.
12 Wotsɔ nenem nuwo katã ƒoƒu. Eye gbeɖeka esime menɔ gbe ƒom
le kpoa dzi le afima afisi Nɔviŋutsu Wood le fifia la, eye lɔx̃onye hã

nɔ afima ɣeyiɣia ɖe va yi la; menɔ anyi ɖe xɔmegbe trakpui dzi, esi
nye kɔk̃retikpe ƒe atrakpui xoxoe aɖe, metu teƒe sue ma ɖe afima na
lɔx̃onye. Ke enɔ sigbe gbedoxɔdzikpɔla le hamea me le ɣemaɣi, nɔ be
lém nɛ. Eye abe alesi amesiame ate ŋu aƒo nu la, Gbe aɖe si mekɔ ƒo
nu nam, gblɔ bena, “Nyemate ŋu ayra wò gbeɖe zi alesi nànɔ afisia
o. Ele be nàmã ɖokuiwò ɖa tso tɔwòwo kple teƒe sia gbɔ.” Enyo, nye,
ɖeko ema na megbã keŋ, abe kwasiɖa ɖeka alo awu hã.
13 Ɣesiaɣi, atraɖie la, Nane xlɔã num be, “Dzo, dzo. Dzo yi ɖe
ɣetoɖoƒe. Yi ɣetoɖoƒe gome.” Enyo, me…Eɖea fu nam ɖaa. Ke ewɔ
sigbe ɣesiaɣi la…
14 Azɔ, meɖoe le nye susu me kɔtɛ bena kwasiɖa sia me la matsɔ
yameʋu ayi Tucson, afisi wòle be mahaya teƒea ɖe be manɔ le vuvɔŋli
sia; made vinyewo suku, si adze egɔme le Anyɔnyɔ̃ me. Mekpɔ teƒe
la. Eye gɔ̃ hã wona teƒea ɖem le afima. Gake nane li si ma…Ke—ke
ne medzo la…
15 Nu bubu li si medi be magblɔ. Hafi míatu aƒe ma ɖe afisia teti la,
osɔfonɔƒe, afisi wòle fifia, nyemedi be matui ɖe afima o. Lɔx̃onye tsi.
Eye efa avi gɔ̃ hã ɖe eta, Egblɔ be, “Ɖeko nyemate ŋu agblẽ nɔnye
ɖe afisia esi menya be etsi, eye ɖewo mate ŋu alé be na eɖokui o.”
Enyo, mese egɔme. Mesea nu gɔme. Ema nye nɔa, eye nɔ ɖeka ma koe
le esi, alo anɔ esi kpɔ gbeɖe. Eyata, mese egɔme nenema. Ale me—
medo gbe ɖa na Aƒetɔ, megblɔ be, “Aƒetɔ, esi wònye be nyemelɔ̃ teƒe
sia o la,” Megblɔ be, “na be nye dzi nadze me. Mayi afisiafi si Nàdi
be mayi, tso teƒe ɖesiaɖe. Gake, nyemedi be made abi srɔñye ŋu o, be
makplɔe dzoe le afisia, yi dzronyigba aɖe dzi afisi menya amea ɖeke
le o. Evɔ manɔ dzodzom ɣesiaɣi, alekekee hã. Na be nye dzi nadze
me be manɔ afisia kpakplii.”
16 Ke azɔ, esi woxɔ nɔa, eye wòdzo yi Ŋutikɔkɔe me la, Ekema
zizi lae nye esi gava ake, mikpɔea, azɔ be madzo. Nyemenya nuka
mawɔ o.
17 Eye emegbe nyitsɔa ɖe esime nɔvi aɖewo dze nufiafia sia gɔme le
afii la, metsi tre ɖe nyagblɔti dzi zi mamlɛtɔ esi menɔ afisia hegblɔ na
mi bena nyemaganɔ agble la dzi zi alesi numa le edzi yim o. Eyata,
nɔviawo ɖɔ nu la katã ɖo le dɔmenyonyo me. Nua katã ɖe ɖa azɔ. Le
gaƒoƒo blaeve vɔ ene me la ye katã wu nu.
18 Azɔ ema ʋu mɔ na dɔgbe nam ake. Nyemenya nusi mawɔ o.
Nyemenya mɔ ka dzi matrɔ ɖo o. Mebia Aƒetɔ be nenam ŋutega
aɖe. Mebia Eyama be wòagblɔ nusi mawɔ la nam. Gake ɖeko
Wòzikpi kpɔm.
19 Azɔ, nyitsɔ zãme esi mena ɖeviawo katã wodzo, eye srɔñye kple
wo katã, dzo le aƒea me la, mefia adzɔgbe na Aƒetɔ Mawu. Eye megblɔ

na Aƒetɔ Mawu be, “Ne Nàyram le mɔ si metsɔ la me la, masubɔ Wò.
Gake ele be Nàfiam afisi mayi, kple alesi mawɔ ayi, kple nusi mawɔ.”
Ale, metsɔ ɖokuinye na Aƒetɔ. Kple su—subɔsubɔdɔ la kple nuwo
katã, metsɔe de asi na Aƒetɔ. Eye megblɔ be, “Afisiafi si Nàʋu mɔ le
la, nu ɖesiaɖe si Nàwɔ la, mazɔ le mɔ ma dzi. Vaseɖe esi Nàta mɔa
ɖe la, ɖeko mayi dzi abe alesi mele ene vaseɖe esi Nàta mɔ la.” Eye
mebia Eyama be newɔe eme nakɔ ale be maflum o, elabena mexɔe se
bena míele mɔdzekpli nu tututu na nane be wòadzɔ.
20 Mese Nɔviŋutsu Neville gblɔ nya ɖi le eŋu ŋdi sia, alo etsɔ esia
na wònye menya bena nyagblɔɖi aɖe ŋue—ŋue wòle nu ƒom le. Azɔ,
eyaŋuti, medo gbe ɖa ɖe mi katã ta, eye mehiã mi katã be miado gbe
ɖa ɖe tanye, ale be Gbɔgbɔ Kɔkɔe la nakplɔm yi afisi tututu dze be
mayi, nusi dze be mawɔ, ale be nyemawɔ vodada.
21 Miekpɔa, zi geɖe la, amewo susuna be nyagblɔɖi ƒe nunana, enye
be Mawu nagblɔ ko be “Maɖe wò le afisia tututu, eye mada wò ɖe
afisia. Azɔ zɔ yi afisia ko.” Ke Megblɔ nu mawo katã na wò o. Ne
Ewɔnɛ la, ekema dziɖuɖu ƒe xɔse kae le asiwò? Mikpɔea? Mikpɔea,
wò la, Aɖe asi le ŋuwò nàtsi tre ɖe afima wò ɖeka wu ame bubu
ɖesiaɖe. Mikpɔea? Mi katã miate ŋu ava gbɔnye ava bia nanewo, eye
Meda ƒu kpɔ gbeɖe haɖe be Wòana mi ŋuɖoɖo o. Esia le teƒe. Ẽ ɖe.
Gake mate ŋu abia Eyama nanewo na ɖokuinye, eye zi geɖe la ɖeko
Wòazikpi kpɔm, mikpɔea, aɖe asi le ŋunye mayi dzi eye mazɔ le eme.
22 Nanewo le dzinye fifia si wòle be nye ŋutɔ madi ŋuɖoɖo na,
kple nyametsotso siwo wòle be mawɔ. Ke esia le vevie ŋutɔ, ale be
nyemate ŋu atso nya me vaseɖe esime maka ɖe dzi be Eyamae le nu
ƒom nam o. Eye me—me…Menam ŋutega o. Eɖe asi le nye ɖeka ŋu.
Eyata, ɖeko meɖi abe tsɔẽvi, tɔgbe aɖe ene ŋdi sia, nye—nyemenya
mɔ si dzi matrɔ ɖo o. Ale, metsɔe gblẽ ɖe Aƒetɔ la si me.
23 Ale me—mese le menye, le drɔẽkuku ma me bena, ele be matrɔ
gbɔ va agbadɔa me afisia akpe ɖe Nɔviŋutsu Neville ŋu vaseɖe esime
nu bubu aɖe nadzɔ le mɔ la dzi. Eyata, mayi kplii.
24 Mebia nɔviŋutsu Neville se ɣeyiɣia ɖe va yi bena, “Aleke hamea
le ŋgɔgbe yim ɖo?”

Ke egblɔ be, “Nyuie.”
25 Ke ale mese bena gbɔgbɔme nunanawo kple nuwo gale mia
dome, le dɔ wɔm, nyagblɔɖi ƒe nunanawo, kple—kple nuƒoƒo kple
gbegbɔgblɔwo, kple gbegbɔgblɔwo ƒe gɔmeɖeɖe, nusi míese fifi laa
ɣeyiɣia ɖe va yi. Ke numawo doa hame la ɖe ŋgɔgbe, geɖe ŋutɔ.
26 Gake mesusu be, ɖewomahĩ fiẽ sia mate ŋui, nenye be Nɔviŋutsu
Neville…Ne Gbɔgbɔ Kɔkɔe mekplɔ mí yi nane si tovo gbɔ o la, fiẽ
sia madi be mawɔ…Mi katã, hafi miadzo ŋdi sia la, miŋlɔ biabia aɖe

eye miadae ɖe afisia, biabia aɖe si le miaƒe susu me, ale be míate ŋu
akpɔ nusi susum hamea le. Mɔ mae le osɔfowo si be woanya nusiwo
le amewo ƒe dzi dzi. Eye mia dometɔ ɖesiaɖe si si biabia aɖe le la,
miŋlɔe ne miadae ɖe afisia. Ne pepa mele mia si be—be miaŋlɔe ŋdi
sia o la, ekema miŋlɔe fiẽ sia, kaba. Eyata, madi be makpɔ ɣeyiɣi
sɔgbɔ alesi mate ŋui, ɖe wo ŋu, be makpɔ wo dzi eye maɖo wo ŋu le
Ŋɔŋlɔawo nu.
27 Ekema ne Aƒetɔ lɔ̃ la, ne anye Mawu ƒe lɔlɔñu la, megblɔ le afisia
eteƒe medidi o, bena maƒo nu na mi kuɖe Nutrenu adreawo ŋu le…
Nyaɖeɖefia me. Azɔ ne míe…Nyemate ŋu awu Nutrenu mawo katã
nu ƒe sia me o, elabena exɔ tso Nyaɖeɖefia ta 6 lia, yi keke—yi keke
ta 19 lia, be woawu Nutrenu mawo nu. Gake woate ŋu aɖo woƒe ta
gbãtɔ etɔ̃ alo eneawo ŋu le zã ɖeka me, mesusu nenema, Nutrenu
ɖesiaɖe anye zã ɖeka.
28 Azɔ, ne míese eme la, mikpɔea, afisi míetɔ te ɖo tututu le
Nyaɖeɖefia ƒe Agbalẽ me, afisi wokɔ Hame la dzoe yi Ŋutikɔkɔe me
le, emegbe mamlɛa katã ɖo nya kple Yudatɔwo, menye kple Hame
la o. Eɖo nya kple Yudatɔwo dukɔ la. Eyaŋuti ele be míatrɔ gbɔ va
megbe, tso Hame la ƒe Kɔkɔdzoe dzi, eye míatsɔ…Míekpɔe le afisia
nusi dzɔ le Nutrenu mawo me, kple le Trɔs̃ubɔdukɔ ƒe Hame la ƒe
ɣeyiɣi me. Hame la dzo; eye kpakple Israel dukɔ la, egbugbɔ va
megbe hetsɔ Israel tso ɣeyiɣi si me wogblẽ wo ɖi vaseɖe fifi ɣeyiɣi
me; kple Mesia ƒe vava, ɣeyiɣi si me woaxɔ Mesia la.
29 Azɔ mise emea? Wokɔ Hame la dzoe. Mawu wɔ dɔ kple Hame la
gbã, Hamea ƒe Agbenɔɣiwo. Míetsɔ esia. Emegbe wokɔ Hame la dzoe
yi Ŋutikɔkɔe me. Emegbe Gbɔgbɔ Kɔkɔe la trɔ yi ɖatsɔ Israel, abe dukɔ
ene. Eye wòkplɔe keke va ɖo afisia, esime Srɔɖ̃eɖe Nuɖuɖua le edzi
yim, eye emegbe wògakplɔ Wo gbɔe ake le ɣeyiɣi ma ƒe nuwuwu.
Matsɔ nye taflo la vɛ, eye mate ŋu atae keŋ eye mafiae, ne ɣeyiɣia
de. Ekema Aƒetɔ la trɔ va kple Ŋugbetɔ la, eye Israel akpɔ Eyama.
Eye, oo, ɣeyiɣi kae wòanye!
30 Azɔ, hafi míate ŋu abla esia ɖekae nyuie la, nusɔsrɔ̃ gã aɖe li si
nye nukikli na mawuŋunusrɔl̃awo kple ame geɖewo, kple nufialawo
le agbenɔɣiawo me va yi, kple Kristo ƒe Hamea me tɔwo kple
ame siwo vana be yewoase nya sia, emae nye, Daniel ƒe Kwasiɖa
Blaadreawo. Míekpɔ…Míate ŋu ayi ŋgɔ wu le Nyaɖeɖefia me o
vaseɖe esime míabla Ŋugbetɔ la kple Israel ɖekae kpakple Daniel
ƒe Kwasiɖa Blaadreawo. Eye ɖewohĩ, ne Mawu lɔ̃ la, ale be ne
Wòaƒo nu kplim le etsɔme la, be maƒo nu tso Kwasiɖa Blaadre siawo
ƒe ɖewo ŋu…alo, menye Kwasiɖa Blaadreawo o, ke boŋ Nutrenu
mamlɛ adreawo. Emegbe Kwasiɖagbe si gbɔna la, madze agbagba
atsɔ Daniel ƒe Kwasiɖa Blaadreawo, le Kwasiɖagbe si gbɔna, ne Aƒetɔ



6 NYA SI WOGBLƆ LA

la lɔ.̃ Eye emegbe ema aʋu gɔmeɖoanyiawo ekem, ne ele be Wòakplɔ
mí, be míadze egɔme tso mamlɛawo dzi. Enyo, míakpɔe tso ema
dzi yina.
31 Nye kple Nɔviŋutsu Neville míenɔ dɔ wɔm le esia ŋu, hele nu
ɖesiaɖe si míate ŋui la wɔm hena amewo ƒe viɖe.
32 Azɔ, ɣesiaɣi si míetrɔ yi la, míedoa gbe ɖa ɖe dɔlélawo ta, dzi
dzɔa mí ɖaa be míawɔ esia. Eye ɖewohĩ mawɔ esia le takpekpe
ɖesiaɖe me, ne amewo le dɔ lém la, be mado gbe ɖa ɖe wo ta.
33 Nyemegadi be mawɔ dzimenyawonyanya aɖeke o. Mikpɔea, azɔ
esiae nye nusi dzɔ. Medze agbagba. Eye menya be mewɔ nusiwo
menyo o; gake medze agbagba be manɔ agbe te ɖe Mawu ŋu
kplikplikpli, ɣesiaɣi, na Mawu, nenemae ŋutegawo woava me, alesie
woava me. Gɔ̃ hã amewo abu nuwo, eye woayɔm abiam be mado
gbe ɖa na Aƒetɔ, be mabia afisi nua le. Abe alesi Jesse ƒe tedzisɔ
bu, eye ŋutsuviawo yi ɖakpɔ nyagblɔɖila, eye wògblɔe na wo alesi
tedzisɔawo gbugbɔ yi aƒe me vɔ. Eye nuwo nenema, si ke sɔ gbe
pɛpɛpɛ. Gake esɔ gbɔ ŋutɔ, amewo sɔgbɔ…Menye le nuto la me abe
esia ene ɖeɖeko o; xexeame katãe, mikpɔea. Eyata ɖeko wòna, egbãm
gudugudu daɖi, eye ekema ana be wò susu naxɔ dzo daɖi ɣesiaɣi,
vaseɖe esi wòva ɖo teƒea ɖe…
34 Eye emae na be nɔviawo dze nufiafia aɖe gɔme, bena menye
Aƒetɔ Yesu si xɔ ŋutilã. Ke míenya bena ema la ɖeko wòli be wòagbã
Subɔsubɔdɔ la, eye wòahe ŋukpe va Kristo dzi kple nu ɖesiaɖe.
Mikpɔea? Eye susu ma tae wòle be maʋuʋu wo sesĩe, be woatɔ te
numa enumake, be mana woanya be ema metso Mawu gbɔ o, bena
abosam gbɔ wòtso. Mikpɔea? Ke wonye ame nyuiwo. Eye esia fia
bena wogbugbɔ gadzi amesiawo kpakple Mawu ƒe Gbɔgbɔ, elabena,
esime wokpɔ Nyateƒe la le Ŋɔŋlɔa me la, wotrɔ gbɔ va Mawu gbɔ,
nenema pɛpɛpɛ, mikpɔea, enumake. Eyata, ema fia be Satanae le
agbagba dzem be yeawɔ nane kple amewo; wo katã wonye Kristotɔ,
vɔm̃awuwo.
35 Eye esia wɔ be wo dometɔ geɖewo gblɔ nam be, “Nɔviŋutsu
Branham, míeka ɖe dziwò fifia wu tsã.”
36 Elabena mikpɔea, nusi, kpakple nunana si Mawu nam la, nuka
mate ŋu awɔ kple numa? Ana dukɔ la katã nadze klo ɖe nye afɔnu,
alo, amewo. Nusi yɔm míele be dukɔ la, menye “kosmos” si le
gota afisia o, tu—tununɔlawo kple bubuawo o. Medi be magblɔ be
Kristotɔwo, xɔsetɔ vavã, eyae nye notsikpekẽ si le…Míele nu ƒom
tso dukɔ ŋu, míegblɔ mawunya na “amesiwo wogbugbɔ gadzi,” eyae
nye nusi yɔm míele be dukɔ. Menye amesiame si le egodo le afisia,
le ɖiƒoƒo gbegbe me kple lãmi me le agbe nɔm le xexeame o, ema la

ɖeko—ɖeko wònye anyigba ƒe ʋuʋudedi si gatrɔ yina nɛ. Mele nu ƒom
tso Kristotɔ siwo wogbugbɔ gadzi ŋu, amesiwo nye Kristotɔ vavãwo.
37 Mele lalam be amea ɖe nati kpo adze dzinye ake kuɖe nane ŋu.
Amea ɖe va gbɔnye eteƒe medidi o, hegblɔ be, “Susu la ŋutɔ, be Kristo
ɖe ta ɖe anyigba, eye kple Eƒe ta la, ke ewɔ ta ƒe anyinyanyã hetre
amea ɖe ƒe ŋkuwo.” Egblɔ be, “Ale gbegbe wònyɔñu, heƒoɖi, bena
Eyama naɖe ta, eye kpakple Eƒe ta si tso Eƒe nume la! Alesi menye
nu kɔkɔe wɔwɔ wònye, be wòaɖe ta ɖe ʋuʋudedi me eye woanyã
anyi atsɔe atre ame ƒe ŋku o.”

Megblɔ be, “Gake amea trɔ gbɔ le nu kpɔm.” Mikpɔea, nuae
nye ma.
38 Ke ame ma ke! Woʋu amamanɔlawo ƒe asaɖa aɖe ɖe afima le nye
teƒea gbɔ, minyae, tsiƒuƒe aɖe. Ke—ke ŋutsu ma ƒle tiketi na viawo
dometɔ ɖesiaɖe be woayi aɖaƒu tsi le ʋe ma me. Eye eya ŋutɔ kple
srɔã hã woyina, ɖe tsiʋe ma me. Taflatse, nɔvinyɔnuwo. Gake le afima
nyɔnuwo nɔa tsi ƒum, asɔ gbɔ ade alafa ɖeka, alo alafa eve, gbesiagbe;
nyɔnuwo, nu makɔmakɔ ma katã kple nuwo, eye nyɔnuwo egbe, eye
woanɔ tsi lém le tsi ma me, nunyɔ̃ kple ɖiƒoƒo ma si wonɔa nonom ɖe
woƒe nume, anɔ enom anɔ etum ɖoɖa. Ɖeko medi be wòati kpo dze
dzinye ko, mikpɔea.
39 Wogblɔ be, “Ne—ne Kristo le agbe egbe la, amewo Alée ɖe nu
makɔmakɔ ma ta.”
40 Ekae kuɖe ema ŋu? Mexɔ se be mielé nusi medi be magblɔ.
Woyina ɖe tsiʋe ma me tututu, eye wo dometɔ geɖewo la dɔlélewo le
wo ŋu, sifilis, gonoré, kple nu ɖesiaɖe le eme afima tututu. Ke ɖeko
wonɔ ta tum tso woƒe nume ɖe eme, kple nusianu nenema, eye wonɔ
tsi lém le eme afima nenema. Ke ema nye kɔkɔenyenye, tsã ɖe?
41 Eyata, oo, míatɔwo, ŋkeke si me míele agbe le, nɔviŋutsu,
nɔvinyɔnu! Enye ɣeyiɣi na Aƒetɔ la ƒe Vava! Ke mɔkpɔkpɔ ɖeka koe
li na Hame la, eyae nye Aƒetɔ la ƒe Vava.
42 Enyo, nyemate ŋu atɔ te nenem nuwo o; mehiã o. Biblia gblɔ
daɖi xoxo be woava nɔ afisia. Nyemate ŋu atɔ wo te o. Gake medi be
woalé nye gbe ɖi le Dziƒo, bena metsi tre ɖe eŋu, ne ɣeyiɣia de na
Ʋɔnudɔdrɔ.̃ Metsi tre ɖe eŋu.
43 Mexɔe se kokoko be Biblia sia nye Mawu ƒe Nya. Ekema nu bubua
ɖeke meli le xexeame, si tsitre ɖe Eŋu, si ate ŋu Atɔe te gbeɖe o. Gake
Biblia sia le afisia, esia nye Nyateƒe, esia nye Mawu ƒe Nya. Eyata azɔ
mina míahe míaƒe—míaƒe—míaƒe avɔwo, eye míada seke ɣeyiɣia ɖe
ɖe Gbɔɖemeƒe ƒe Ŋutifafa gowo ŋu. Ke—ke míate ŋu aku ʋu etsɔ le
afiaɖe, gake mina míada seke fifia eye míaɖo to mía Fofo si le Dziƒo
ƒe Gbe esime Wòaƒo nu na mí to Eƒe Nya me, míeka ɖe dzi, egbe sia.

44 Ke fiẽ sia, azɔ, midzra nu ɖesiaɖe si le mia si kuɖe biabia suewo
ŋu ɖo. Azɔ, menye nane si awɔ vɔ̃ amea ɖe o. Ne miewɔ nenema la,
ekema ema nye…Nyemele ema ŋu ɖo ge o, tsɔ dze egɔme, mikpɔea.
Gake me mie, nane-bubu, agblɔ be, “Enyo, azɔ, ne mewɔ nu tutɔ aɖe
la, ɖe Mawu gblɔ be míawɔ alea?” Alo, mienyae, biabia sue siwo
le miaƒe dzi dzi. Alo, “Nunanawo le mía si le dɔ wɔm le mía gbɔ,
Nɔviŋutsu Branham, ɖe wòle be míazã wo le mɔ sia dzi alo le mɔ
ma dzia? Alo, nuka wòle be míawɔ?” Nane si mate ŋu aɖo eŋuti atsɔ
Ŋɔŋlɔawo aɖo kpe edzi, mikpɔea. Ŋlɔ nu suea ɖe. Adzɔ dzi nam.
Eye ne ɖeke meli o la, ekema matsɔ tanya aɖe le nɔnɔmea ɖe me, eye
magblɔ mawunya na mi fiẽ sia, ne Aƒetɔ la lɔ.̃ Egbee nye Kwasiɖagbe,
eye menɔ…
45 Kwasiɖagbe si va la yi medze mɔ yina Nɔviŋutsu Cauble gbɔ. Eye
mese hame sia ƒe gawo nɔ ɖiɖim, eye ɖeko mezɔ yigbɔyigbɔe le kpoa
dzi. Nyemete ŋu do dzi tsɔe o. Evɔ. Mese mia ŋkɔ, eyata ɖeko wòle
be ma—ma—mava.
46 Eyata azɔ mina míabɔbɔ míaƒe tawo ko azɔ eye míaƒo nu na mía
Wɔla, eye le gbedodoɖa nyati aɖe me. Gbedodoɖa biabia tɔxɛa ɖe le
amea ɖe sia? Kɔ wò asi ɖe dzi ko, nàgblɔ ko be, “Me…” na woanyae
ko. Mawu nya nusi le wò dzi dzi. Azɔ lé wò biabia la ɖe wò susu me.
47 Mawu Kɔkɔetɔ Kekeake, Amesi wɔ Dziƒo kple anyigba kple Nya
si do tso Wò nume, kple susu siwo tso Wò susume, míeva Wò Ŋku
me, to Yesu Kristo, mía Aƒetɔ dzi, be míada akpe na Wò ɖe nusiwo
katã Nèwɔ na mí la ta. Eye míenye akpedalawo na Wò, Aƒetɔ, ŋdi sia,
be míanya afisi míetɔ ɖo, be míanya tsitrenɔƒe si míele ŋdi sia, kple
ɣeyiɣi la ƒe ŋutinya, kple etsɔme si gbɔna la. Henya egbe, bena to
Mawu ƒe amenuveve me, bena woklɔ mía ŋu le Kalvaria ƒe Ʋu la me,
ale be míedzra ɖo, kple xɔse le míaƒe dzi me, be míakpe Kplii ne Ava
egbe. Míagblɔ bena, “Neva me, va, Aƒetɔ Yesu.”
48 Eye míekpɔ alesi nuvɔ̃ le kɔ lim, vaseɖe esime wòwɔ sigbe
xexeame le mumum segesege le nuvɔ̃ ƒe hoɖoɖo te ene. Ale gbegbe
amewo ƒe ahanono kple gaɖidada, kple agɔɖuɖu, kple amamanɔnɔ,
eye, O Mawu, nunyɔ,̃ kple ɖiƒoƒo kple aɖukpo li. Eye ale gbegbe
wo, ne ɖe woate ŋu ade dzesi ko, Aƒetɔ! Ɖe amesiwo, doa awu
nenema le awu sue madzemadze xoxoe mawo me, eye wodoa go
yina mɔdodowo dzi la, ɖe wode dzesi bena yewomenye naneke o
negbe anyigba me ƒe babawo ko, bena ɖewohĩ le kwasiɖa ɖeka
me babawo anɔ ŋutilã ma ɖum siwo yewole dodom ɖe dzi ale
gbegbea? Ɖe wode dzesi bena ŋɔw̃o le eɖu gea, eye woƒe luʋɔwo anɔ
afiaɖe le Mavɔmavɔ me Mawu manɔmee, Kristo manɔmee, mɔkpɔkpɔ
manɔsiea, anɔ nyɔnyrɔm̃ ɖe dziɖeleameƒo gogloa ɖe me, bena woava
tsrɔ̃ wo ɖa gbidii le Eƒe Vavagbea? O Mawu, na mí toklãnana ƒe—

ƒe gbewo, bena míate ŋu ana toklã luʋɔ ɖesiaɖe kuɖe afɔku si te tu
wo la ŋu.
49 Nɔ kpakpli mí egbe. Na mí “nunya ƒe nyawo,” abe alesi Salomo
gblɔ kpɔ ene le Nyagblɔla me, bena míanye “xɔtula dzeaɖaŋuwo,”
bena míanye “ƒuƒoƒe sia ƒe alẽkplɔlawo.” Eye míele gbe dom ɖa, Aƒetɔ,
bena esi míele nya siwo míagblɔ dim la, bena woanye—woanye
nusiwo nyo kakaka be woate ŋu alé dzi siwo le hiãhiã me ale gbegbe
le afisia ŋdi sia.
50 Míeva ƒo ƒu ɖe xɔ xɔdzo sia te egbe, ko be woakpɔ mí o, gake
míeva afisia le esi míelɔ̃ Wò, eye esi míele didim be míaɖo to Wò la
ta. Wòe nye míaƒe Lɔl̃a si míelɔña, eye míedina be míase Nyawo tso
Gbɔwò. Míeda akpe ɖe nusi míese xoxo la ta. Esia anɔ mía me eteƒe
nadidi. Azɔ tsɔ gome si Èdzra ɖo na mí egbe la na mí, esi míeyi dzi le
lala Wòm. Míebiae le Yesu Ŋkɔ me, kple ɖe Eƒe viɖe ta. Amen.
51 Azɔ enye…[Nɔvinyɔnua ɖe ƒo nu kple gbegbɔgblɔwo, nɔviŋutsua
ɖe ɖe gɔme—Tala.]
52 Míeda akpe ɖe Gbɔgbɔ la ƒe amekɔkɔɖedzi sia ta, wogblɔ na mí
hena toklã mí be míalé ŋku ɖe Nya siwo ɖewohĩ Gbɔgbɔ Kɔkɔe agblɔ
na mí egbe la ŋu. Ke ɖeko míenya nusi Wòdzra ɖo ɖi na mí o, gake
míenya bena nane li godoo si Wòatsɔ ana. Ɖewohĩ biabiaa ɖe si le
miaƒe susu me, si Wòagblɔ to ema dzi. Ate ŋu aƒo nu to Gbedeasi la
dzi ŋdi sia. Ate ŋu agblɔe fiẽ sia le subɔsubɔ la me. Eya, le ŋkekea ƒe
afiaɖe la, Ele agbagba dzem be, ewɔ sigbe, ele toklã nam amea ɖe be
wòalé Nya la.
53 Azɔ be míatrɔ ɖe Nya si woŋlɔ la ŋu, mina míayi ɖe Mose II ƒe
Agbalẽ me, hena Kwasiɖagbe Suku ƒe nusɔsrɔ.̃
54 Ɖe nyɔnyrɔ̃ subɔsubɔ li na mia? [Nɔviŋutsu Neville gblɔ be, “O,
menye vaseɖe fiẽ sia ga adẽ me o.”—Tala.] O. Nyɔnyrɔ̃ subɔsubɔ li
egbe fiẽ ga adẽ.
55 Mina míayi ɖe Mose II ta 17 lia me, eye míadze egɔme kple—
kple kpukpui 5 lia, mexɔe se nenema, kpukpui 5lia kple 6lia le Mose
II ta 17 lia me.

YEHOWA gblɔ na Mose bena, Dze dukɔ la ŋgɔ, eye nàɖe
ametsitsia ɖewo le Israel dome akpe ɖe ɖokuiwò ŋu; eye nàtsɔ
atikplɔ, si nètsɔ ƒo nil dzi la, ɖe asi, yi.
Kpɔ ɖa, Matsi tre ɖe ŋkuwò me…ɖe Xoreb kpe la dzi; eye…

maƒo kpe la, ekema tsi ado atso me, be dukɔ la nano. Eye Mose
wɔ nenema le Israel-me- tsitsiawo ƒe ŋku me.

56 Azɔ ne mayɔ esia be Kwasiɖagbe Suku ƒe tanyaa ɖe la, madi be
matsɔ esia abe tanya ene hena ŋdi sia ƒe nusɔsrɔ̃ be, Tsi Si Li Tegbe
Tso Agakpe La Me.
57 Míenya bena Israel enye ŋutinya me ƒe kpɔɖeŋu aɖe na hame la.
Elabena, Israel nye Mawu ƒe dukɔ vaseɖe esime wodo go tso Egipte,
emegbe la wozu Mawu ƒe hame elabena womã wo ɖokuiwo ɖa tso
xexeame ƒe ame susɔeawo gbɔ.
58 Eye ne míemã ɖa tso xexeame ƒe ame mamlɛawo gbɔ la, ekema
míezu Mawu ƒe hame. Gake zi alesi míatsaka kple xexeame ƒe ame
mamlɛawo la, míele hame la me o. Azɔ mekpɔ mɔ be ema ge ɖe eme
gogloe, heku nu ɖe eƒe teƒe. Mikpɔea, mímenye hame la o vaseɖe esi
míamã ɖa tso xexeame gbɔ. Amã mía ɖokuiwo ɖa, mido go tso dukɔ
makɔmakɔ la me, migaɖo nyaa ɖeke kpli wo o, eye migakpɔ gome
le woƒe nuvɔw̃o me o. Migatsɔ kɔkuti tutɔ kple dzimaxɔsetɔwo o, ke
boŋ mimã mia ɖokuiwo ɖa tso xexeamenuwo gbɔ.
59 Eye esime Israel nɔ Egipte la, wonye Mawu ƒe dukɔ. Emegbe
esime woyɔ wo do goe, alo woʋu, hedo go gbɔna la, hafi woyɔ wo
be hame la, elabena ɣemaɣie womã wo ɖokuiwo ɖa tso xexeame ƒe
ame susɔeawo gbɔ.
60 Eye nyagbe la ŋutɔ hame gɔme enye “amesiwo woyɔ do goe.”
Gododo, “do le eme.” Mía dometɔ ɖesiaɖe, abe Kristotɔwo ene la,
míekpɔ gododo aɖe le míaƒe agbe me. Ɣeyiɣia ɖe nɔ anyi si woyɔ mí
do goe tso míaƒe hadohɛwo dome, woyɔ mí do goe tso amesiwo dome
míesubɔna le tsã, eye míezu amesi to vovo, be míazɔ kple dukɔa ɖe
si to vovo si wɔa nu le nɔnɔme si to vovo me heƒoa nu le nɔnɔmea ɖe
si tovo me. Enye gododo aɖe le míaƒe agbe me.
61 Kpɔɖeŋu nyuia ɖe ŋutɔ wònye si Israel na mí, esime Mawu yɔ
wo do goe. Wokpɔ gododo aɖe, eye wodo go le—le xexeme dukɔwo
dome, eye wozu dukɔ aɖe si ɖe ɖe aga na Mawu, dukɔ tɔxɛ aɖe.
Wozɔ le amenuveve zikpui ƒe vɔvɔl̃i te. Wonɔ agbe hezɔ kpakple Dzo
Lilikpo gã la. Eye Mawu kplɔ wo tso Egipte, yi ɖe anyigba si ŋugbe
Wòdo la dzi.
62 Ke, le gododo sia me la, wona wo gbɔgbɔme kplɔla aɖe, kplɔla
aɖe, si nye Mose, nyagblɔɖila gã si wosi ami na si nye ame—ame
ŋkuta aɖe. Enye mawu ƒe ame, wodzii wònye mawu ƒe ame. Mawu
yɔe tso dadaa gbɔ, gɔ̃ hã hafi ɣemaɣi naɖo; Mawu ɖoe ɖi doŋgɔ na
xexeame ƒe gɔmeɖoanyi, be wòanye kplɔla na dzidzime ma, be wòahe
gododo sia vɛ na dukɔ la.
63 Afisia ɣeyiɣia ɖe va yi la, meƒo nu na ɖevi suewo le agbadɔa me,
eye megblɔ mawunya suea ɖe na wo; hegblɔ, alo na kpɔɖeŋu kuɖe
alesi Yoxebet, alesi wòdo gbe ɖa, eya kple Amram, Mose fofo, kuɖe

awɔ nane tso dukɔ la ƒe ɖeɖe ŋuti. Eye Amram kpɔ le ŋutega me
Mawu tsi tre ɖi, alo Mawudɔla aɖe, fia asi anyiehe ɖoɖa, hegblɔ nusi
ava dzɔ la nɛ. Eye wodzi Mose sue la. Ke womevɔ̃ fia ƒe sedede, alo
eƒe anyrãwɔwɔwo o. Wonya bena Mawu ƒe Asi le Mose dzi, ke ema
ɖɔ nya la ɖo. Ele teƒe. Meka nusi fia la gblɔ o la, nusi dunyahehe ƒe
xexeame gblɔ o la, nusi ame ɖesiaɖe gblɔ o la, wonya bena Mawu
ƒe Asi le Mose dzi. Eyata womevɔ̃ asiɖeɖe le eŋu o, ɖe lowo titina
tututu; esime woawo de ami kple Hebrivi suewo, siwo wotsɔ nyi lo
mawo le afima. Ke hã wotsɔ Mose de aɖaka suea ɖe me da ɖe afima
tututu eye wotutui ɖoɖe loawo dome, ɖe wo dome tututu. Elabena,
womevɔ̃ naneke o, wonya bena Mawu tsɔ Eƒe asi ɖo Mose dzi.
64 Enyo, azɔ, ne míawo hã míate ŋu anya numa ko, bena míaƒe
Kplɔla gã la, Gbɔgbɔ Kɔkɔe la, Mawu dɔ Eyama, eye Wònye mía
Kplɔla, eye meka nusi xexeame gblɔ o, kple alesi gbegbe woko wò
heɖu fewu le ŋuwò o la, míele míaƒe Kplɔla la yome! Mawu dɔ Gbɔgbɔ
Kɔkɔe ɖa be wòanye míaƒe Kplɔla. Mikpɔea? “Esusɔ vie eye xexeame
megale kpɔ Ye ge o. Gake miawo la Miakpɔm, elabena Manɔ anyi kpli
mi, mia me gɔ̃ hã, vaseɖe xexeame ƒe nuwuwu.” Ale, míaƒe Kplɔla gã
la li kpakpli mí, Gbɔgbɔ Kɔkɔe. Azɔ ele be míakplɔ Kplɔla sia ɖo eye
míawɔ nusi tututu Wògblɔ be míawɔ. Ke Kplɔla sia makplɔ mí atrae
le mɔ la dzi gbeɖe o, Alé mí ɖe Ŋɔŋlɔawo ƒe mɔ la dzi tututu ɣesiaɣi.
Ke Mayi akpa ɖeka gbeɖe ɖe nu ɖeka ta, eye akpa sia ɖe nu ɖeka ta
o. Anɔ Ŋɔŋlɔawo ƒe mɔ la dzi tututu tẽ.
65 Eye mɔa ɖe li si dzi Mose akplɔ Israel toe, esi tso Ƒu Dzĩ la tẽ, tso
Yordan tẽ, ge ɖe ŋugbedodo nyigba la dzi tẽ, to gbeadzi. Menye Mose
ye dzo le mɔ la dzi o. Menye Mawu ye dzo le mɔ la dzi o. Amewoe
dzo le mɔ la dzi, si he kuxi la vɛ. Ke azɔ, mina míabu nusiawo ŋu kpɔ
azɔ. (Taflatse.)
66 Mose, abe kplɔla si wosi ami na. Mlɔeba, esime wòtsɔ dzesiwo
kple nukunuwo, fia ameawo, siwo Mawu ɖeka ko ate ŋu awɔ, ewɔ
dzesi kple nukunu siawo le Israel ƒe ametsitsiwo, kple Israel ŋkume,
vaseɖe esi wokpɔ dzidzeme be Mose sia nye amesiamina si wòle be
wòakplɔ wo ado goe tso dukɔ sia me, be woayi anyigba nyuie ma si
ŋugbe wodo na wo la dzi. Emegbe esi wokpɔ nu gã siawo si Mose wɔ
le Mawu ƒe ŋkɔ me la, wolɔ̃ be yewoakplɔe ɖo. Eye wòkplɔ wo do
goe, kplɔ wo to Ƒu Dzĩ la me, hetso ƒu la, to anyigba ƒuƒui dzi, eye ge
ɖe gbedzi mɔzɔzɔ me, esi fia dodokpɔ ƒe ɣeyiɣi la.
67 Ne amea ɖe xɔ Kristo abe eƒe Ɖela ene la, nusianu nɔna xɔtame.
Gake, hafi ame sia nate ŋu ava Gbɔgbɔ Kɔkɔe ƒe nyɔnyrɔ̃ gbɔ la, ame
sia, ele be gbã wòato kɔkɔewɔwɔ ƒe afɔɖeɖewo me. Ele be wòakpɔ
dodokpɔ ƒe ɣeyiɣia ɖe le eƒe agbe me. Miawo katã miekpɔ esia.
Ekpɔ dodokpɔ ƒe ɣeyiɣi sia. “Vi ɖesiaɖe si va Mawu gbɔ la, ele be

gbã woalili eŋu, agbe nya nɛ, ahe to nɛ. Eye ne míate ŋu anɔ te ɖe
tohehe nu o la, ekema efia be menye Mawu viwo míenye o; míenye
dzidehlɔm̃ewo, ke míenye Mawu ƒe viwo o,” nenema Biblia gblɔ. Ke
ne míete ŋu nɔ te ɖe tohehe nu, henya bena “nuwo katã tim hea nyuie
vɛ na amesiwo lɔã Mawu la,” ekema míenye Mawu viŋutsuwo kple
vinyɔnuwo, ekema Eya atre mía nu kple Gbɔgbɔ Kɔkɔe vaseɖe míaƒe
xɔxɔgbe la. Mikpɔea, emae nye tohehe, nusesẽ la, nusi me míetona.

Eye Israel, abe ŋutinya me kpɔɖeŋu ene la, ele be wòato
tohehe sia me.
68 Azɔ, esime wonɔ Egipte, eye Mawu dɔ Mose ɖa. Eye wòdo eƒe
atikplɔ ɖa, eye togbatowo kple yɔewo do go ɖe anyigba la dzi. Edoe
ɖoɖe ɣe gbɔ, eye wòɖo to. Edoe ɖoɖe tsi la dzi, eye wòtrɔ zu ʋu.
Nukaŋutie, Israel nɔ Kanaan…nɔ—nɔ Goshen, henɔ ɣeyiɣi dzeaniwo
ŋudɔ wɔm; ɣe meɖo to kura o, fuwɔamewo meƒo wo o; nukaŋutie,
wonɔ ɣeyiɣi dzeaniwo ŋudɔ wɔm!
69 Ele ko abe alesi miekpɔ ɖeɖe gbã ene. Nusianu, xeviwo dzi ha
vovovowo, eye amesiame fatu. Ke, oo, míatɔwo, alesi nusianu vivie
esime miekpɔ ɖeɖe gbã la! Emegbe dodokpɔ ƒe ɣeyiɣi la va, tohehe
la, kɔkɔewɔwɔ ƒe ɣeyiɣi la, be nàkɔ ɖokuiwò ŋu tso xexemenuwo
me, “miɖe nukpekpe ɖesiaɖe si ɖea to ɖe mi bɔbɔe la ɖa.” Wò,
ŋutsu, ele be nàdzudzɔ sigayɔyɔ, dzudzɔ wò ahanono, adzudzɔ wò
gakpobɔluƒoƒe yiyi, wò sipadaƒe zã blibo yiyi. Numawo katã, ele be
nàkɔ ɖokuiwò ŋu tso wo me, to xɔse me le Yesu Kristo ƒe Ʋu me. Akɔ
ɖokuiwò ŋu! Mi nyɔnuwo ele be miaɖe asi le miaƒe ɖa ŋu wòatsi, ana
miaƒe awuwo nadidi, eye miawɔ nu si to vovo na alesi miele ewɔmi.
Kɔkɔewɔwɔ ƒe ɣeyiɣi! Zi geɖe la woasẽ to eye woagbugbɔ yi; enyo,
ema menye Mawu ƒe vi o, mikpɔea. Mawu ƒe vi la kpɔa Kalvaria tẽ,
henyaa bena ɖe yeƒe nyona tae.
70 Eyata ale le ɣeyiɣi ma ƒe dziyiyi me la, ɣemaɣie megbedede gã
la va me, le Israel. Le amewo ƒe agbɔsɔsɔ ƒe ɣeyiɣi sia me, esime
amewo de asi megbedede, hedze ɖe akpa ɖeka kple bubu la. Ekema
wode asi dzeɖoɖo me be, “Enyo, míedi boŋ be míagbugbɔ yi Egipte.
Abolo ƒuƒlu ɖuɖu tsi míaƒe luʋɔwo.” Le gbɔgblɔ bubu me la, ne matsɔe
le ŋutinya nu azɔ la, nenemae wogblɔ.
71 Azɔ le egbeŋkeke me la, nya sia anye be, “Oo, Kuɖagbe zãme
ɖesiaɖe, gbedodoɖa takpekpea! Kwasiɖagbe ŋdi ɖesiaɖe, woagatrɔ
yi sɔlemea! Nuka míesena? Nu ɖeka ma ke; mawunyagblɔla atsi
tre ɖe afima agblɔ mawunya; hadzidziwo; míatrɔ dzo.” Mikpɔea,
ekema ɖeko miele yiyim le dɔdeasi ƒe fli me. Mienye subɔla o. Subɔla
yina afima be yeasubɔ, be yeaɖe nusi le ye me agblɔ le eƒe Mawu
ŋku me, be yeakafu Mawu ɖe Eƒe dɔmenyonyo ta; Nya ɖesiaɖe la,
ekuna ɖe Eŋu.

72 Ele abe lɔlɔ̃ ƒe nya ene. Ne èle zɔzɔm kple nyɔnuvi aɖe elabena
ènya be enye dɔdeasi la, alo èle zɔzɔm kple ŋutsuvi aɖe, esime ènye
ɖetugbui. “Dadae di be mazɔ kple ŋutsuvi ma, gake nyemete ŋu tsɔnɛ
o.” Mèkpɔna naneke tso egbɔ ne eva srã wò kpɔ o. Alo, nenye nenema
ke wòle na nyɔnuvia ɖe ɖoɖe ŋutsuvia ɖe gbɔ, alo ŋutsuvia ɖe ɖoɖe
nyɔnuvia ɖe gbɔ. Èle zɔzɔm kplii, eƒe nu le tsiwòm; dada di be nàzɔ
kplii elabena eyae nye nyɔnuvi si ƒomevi dada lɔña. Mikpɔea, eƒe nu
tia wò; lɔlɔñya aɖeke meli o. Ke mètsɔa ɖeke le eme o, mèdina be
yealé tsi o, mèdina be yeayi aɖakpɔe ɖa o. Ke enye…Tsyo, enye nu
dziŋɔ̃ ŋutɔ. Ne eva gbɔwò la, míatɔwo, ɖeko èdina be wòaɖe abla
kaba, adzo yi aƒeme.
73 Nenema ke wònye ne ègblɔ be, “Nukaŋutie wògblɔa mawunya
didi nenema? Nukae kuɖe nu gbogbo siawo ŋuti, kple nu ɖesiaɖe?”
Mikpɔea, mège ɖe lɔlɔ̃ me o.
74 Gake ne èku ɖe Nya ɖesiaɖe ŋu vavã, abe alesi Gbɔgbɔ la na toklã
mi ŋdi sia ene, mikpɔea, “Miku ɖe Nya ɖesiaɖe ŋu.” Ate ŋu anye be
nya ma gblɔm Wòle na mi. Miku ɖe eŋu! Enye Agbe Mavɔ, Mawu ƒe
Nya ɖesiaɖe. Enye dzidzɔ be woayi sɔleme, le nɔnɔme ɖesiaɖe me.
Dzodzo ɖali o, fafa o la, mewɔ naneke o, amewo ɖale dzre wɔm, tse
ɖum, alo ɖesiaɖe si wɔm wole la, eganye dzidzɔ kokoko be woase
Aƒetɔ la ƒe Nya. Ekema ège ɖe lɔlɔ̃ me ekem kple Kristo, mikpɔea,
èlɔña be yeayi sɔleme.
75 “Enyo, lɔlɔã, Kwasiɖagbe ŋdi gaɖo ake, Mesusu be ele be míalé tsi
na ɖeviawo eye míayi ɖe afima. Míatɔwo, nua tia ame loo!” Mikpɔea,
mège ɖe lɔlɔ̃ me o.
76 Gake ne ège ɖe lɔlɔ̃ me vavã la, ɖeko màte ŋu alala be
Kwasiɖagbe ŋdi naɖo o, ɖeko wòle be nàyi afima kpli wo. Eye
míekpɔ, eye be míadzo…Mawu ƒe dukɔ la, woƒe nu mati wò o.
Nukaŋutie, wonye—wonye nɔviŋutsu kple nɔvinyɔnuwo. Abe alesi
megblɔnɛ kokoko be, “Nàto abe Li ƒe suklitsi totoe le vuvɔ ŋdi ene.”
me—metsrana o, ɖeko wòléna ɖe du, minyae, alé kaɖii. Azɔ, ema nye
nyagbe sesẽa ɖe, gake ɖe—ɖe—ɖeko mele agbagba dzem be mana
mianya nusi gblɔm mele, miekpɔa. Mialé ɖe du. Eye alesi fafa le dzi
dem la, nenema miagalé kaɖii wu. Ke nenemae dze be míanɔ. Ne fafa
de dzi la…

Ne anyigbadzi xɔlɔw̃o gblẽm ɖi la,
Gake magaku ɖe Eŋu wu!

77 Eye nusita míelɔã, mía nɔewo la, menye esi míenye amea ɖe ta
o; gake Kristo si le mía nɔewo me la, eyae míelɔña, miekpɔa. Mawu
si le míaƒe nyenyewo me, eyae míelɔña. Azɔ, míelɔña be míava ƒo ƒu.
Tsã la míedzia ha aɖe be:



14 NYA SI WOGBLƆ LA

Woayra nubablaka
Si bla Kristotɔwo;
Ƒe dzi ɖekae kple susu ɖekae
Si sɔ kple Dziƒo tɔ. (Mikpɔea?)
Ƒe dzi ɖekae kple susu ɖekae
Si sɔ kple Dziƒo tɔ.
Le Fofo ƒe Fiazikpui la ŋgɔ,
Míeva le koko ƒom;
Didi, kple tame ɖeka, le mía si,
Míesɔ le fu kple nyui me.

78 Mikpɔea? Ẽ, amegã! Ne ame ɖeka kpɔ yayra la, mí katã míekpɔa
dzidzɔ ɖe eŋu. Ne ame ɖeka lé blanui la, mí katã míeléa blanui
kpakplii. Míe—míedi be mí katã míanɔ du. Azɔ nenema wòdze
be míanɔ.
79 Eye nenemae dze be Israel nanɔ. Gake eva zu agba, “Oo, abolo
ƒuƒlu xoxoe sia!” Mawudɔlawo ƒe abolo, “Enyo, míetsɔ ɖeke le me
na abolo ƒuƒlu xoxoe ma o? Nusiawo ti míaƒe luʋɔ! Eye nu ɖesiaɖe
le basa. Ke—ke mana xoxoe sia si dzana zã sia zã la, nukaŋutie,
míedi boŋ be míakpɔ Egipte ƒe ayo kple sabala aɖewo.” Mikpɔea,
woƒe dziwo mesɔ gbe na mɔzɔzɔ la o.
80 Eye ne ŋutsua ɖe alo nyɔnua ɖe de asi liʋiliʋli lili me kuɖe sɔleme
dede ŋu la, ɖeɖi dze wo ŋu tete le sɔleme yiyi ŋu la, womesɔ gbe na
mɔzɔzɔ la o. Ele teƒe. Nane gblẽ le afiaɖe.
81 Oo, ne mielɔ̃ Mawu, eye miesusu be mieyina ɖe Dziƒo, eye mi
katã miele yiyim ɖe du la:

Kadede kae nye si, Mawume dzidzɔ kae nye si,
Ziɔ ɖe abɔ mavɔwo me;
Oo, ŋutifafa yayra kae nye si esi Aƒetɔ le gbɔnye,
Ziɔ ɖe Eƒe abɔ mavɔwo me.

Ekae nye…Míedina ha mawo.
Míemã míaƒe dzɔgbevɔẽwo,
Míetsɔa míaƒe agbawo;
Eye zi geɖe míefaa avi ɖe mía nɔewo nu
Vevesese ƒe aɖatsi.
Ne kaklãɣi ɖo la,
Míesea veve ŋutɔ;
Gake míaƒe dziwo meklã o,
Míekpɔ mɔ be míagakpe ake le gbedodoɖa

takpekpe ƒe ɣeyiɣi bubu. (Ẽ, amegã, míaƒe dziwo
meklã o!)

82 Azɔ èsɔ gbe na mɔ la zɔzɔ, mikpɔea, èsɔ gbe be nàyi ŋugbedodo
Nyigba dzi. Dodokpɔ ɣeyiɣi, afima nye afɔku nyigba; gbedadaƒo,
dodokpɔ ɣeyiɣi.
83 Israel, le eƒe dodokpɔ ɣeyiɣi me, wode asi dzrewɔwɔ kple
nyahehe me kple wo nɔewo, eye ɖeɖi te wo ŋu ɖe abolo la ŋuti.
Eye wodi be yewoatrɔ yi Egipte.
84 Ke ale wode asi liʋiliʋi lili ɖe woƒe kplɔla ŋu. Oo, wonɔ vɔvɔm̃ be
ele yewo kplɔm atrae; le esime wòɖe eɖokui fia be yenye kplɔla vɔ
la, eye Mawu ɖo kpe edzi be enye kplɔla la. “Enyo, ɖewohĩ míewɔ nu
gbɔ eme vie. Eye—eye ɖewohĩ míetra, hetsɔ afɔ gbegblẽ,” alo, nane
nenema, mikpɔea, wonɔ nu ƒom ɖe Mawu kple Mose ŋu, Mawu kple
Eƒe kplɔla la.
85 Azɔ ne míeva ɖo teƒea ɖe, hegblɔ be, “Nyemenya ne Nya la gɔme
enye Esia, alo o la,” eye, “Nyemenya Gbɔgbɔ Kɔkɔe ƒe nya ɖeke o;
meke ɖi le Numa ŋu vie. Menya ame bubu siwo mewɔe o.” Enyo,
heyi ɖe Egipte. Mikpɔea?
86 Gake ne ètso nya me kplikpã be yeanɔ mɔ la dzi la, nɔ anyi kple
Kplɔla sia tututu, Gbɔgbɔ Kɔkɔe la, nɔ anyi kple Nya la tututu. Ke ne
ènɔ anyi kple Gbɔgbɔ la, Alé wò ɖe Nya la me. Ele teƒe. Akplɔ mi le
mɔ la dzi tẽ, Nya la ƒe mɔ la. Ke migavɔ̃ Nɛ o. Mawɔ vɔ̃ mi le naneke
me o, Akpe ɖe mia ŋu ne miexɔ abi. Ada gbe le miaƒe abiwo katã ŋu,
Gbɔgbɔ Kɔkɔe la awɔe.
87 Azɔ míekpɔ bena, le mɔ sia dzi, esime wozu nenema vɔ la, wova
ɖo teƒea ɖe si nye Xoreb. Ke X-o-r-e-b, Xoreb, ale míekpɔ bena…Mina
míakpɔ ŋkɔ sia ƒe gɔmeɖeɖe. Eyae nye afisi nu—nusi enye ŋkɔ Xoreb
ƒe gɔmeɖeɖe, “teƒe ƒuƒui” alo “gbedzi.”
88 Eye ne míedo go le nɔvikadede me le hamea me, hedo go le
kadede me kple Gbɔgbɔ Kɔkɔe la, ekplɔa mí yia teƒe ƒuƒui, gbedzi,
afisi naneke mele agbe le o, nusianu to ŋu ɖe ŋuti. Mikpɔea, le—le
gbedzi, aklãti suea ɖe si to ŋu ɖe ŋuti. Ɖe mienya nusi ema nyea?
Eyae nye aŋgba bɔlɔe suea ɖe si mekpɔ tsi o, ɖeko wòŋlɔ̃ eɖokui
sesĩe ale gbegbe be eto ŋudza. Eye ne miekpɔ amea ɖe nenema la,
ɖewohĩ enye luʋɔ xɔasi aɖe si ke womewu tsi tututu o, ate ŋu anye
aŋgba bɔlɔe suea ɖe alo nane. Gake le ema teƒe la, eŋlɔ̃ eɖokui ʋuu zu
ŋudza, hele nu ɖesiaɖe tɔm̃ ko, minyaa, hele vodada kpɔm. Nu ɖeka
si wòhiã enye tsi. Evɔ. Nusia wòhiã enye nyɔ—nyɔnyɔ,̃ alo eŋuŋɔŋlɔ,
yeyenyenye tso Aƒetɔ la gbɔ. Eya—eya ŋutɔ aɖe to, ne miawu tsii ko.
89 Gake, afimae wòle be amesiwo le agbe le teƒe ma la nakpe
nɔnɔme si le afima ƒe fu. Eye amesiwo di be yewoanɔ agbe le yaƒoƒo
ma ƒomevi me, afisie nusianu anɔ ame tɔm̃ le ko kple nyahehewo,
kple dzrewɔwɔwo kple dzudzɔtutuwo nenema, enyo, ɖeko mianɔ

agbe le yaƒoƒo ma ƒomevi te, evɔ. Gake mele be míanɔ agbe le afima
o, mehiã na mí be míanɔ afima o.
90 Azɔ, Xoreb sia nye teƒea ɖe si Mawu ɖe dzi le dukɔ la ƒo le,
elabena wotsa tsaglãla va ɖo teƒe sia eye woge ɖe nɔnɔme ma me.
Eye Wòkplɔ wo va ɖo egbɔ tututu, elabena womedi be yewoazɔ le
mɔ la dzi o. Wotra le—le mɔ gã la dzi, hetra yi ɖe mɔ la ƒe akpa sia.
Ke ale esia na be Mawu nawɔ nane si adzi ŋɔ.̃ Eyama…Ele na Mawu
be wòana Mose natsɔ eƒe ʋɔnudɔdrɔ̃ tikplɔ si wòtsɔ drɔ̃ ʋɔnu dukɔwoe
la, ne wòaƒo Agakpe la, be wòana tsi nado.
91 Azɔ, ema nye nusɔsrɔ̃ nyuia ɖe le afisia ne ɖeko míate ŋu
alé esia, mikpɔea. Ke le esi míedo le ɖoɖo me ale gbegbe ta, eye
míelé xexeame, kple nuwo ŋu la, ewɔ be Mawu natsɔ xexeame ƒe
ʋɔnudɔdrɔw̃o atsɔe ƒo Eya Ŋutɔ Via, le Kalvaria, ale be míawo míate
ŋu avo. Mikpɔ nusi medi be magblɔa?
92 Azɔ, bene woate ŋu akpɔ tsi na amesiawo, esi wova ɖo afima la,
wotsɔ teƒe ƒuƒui la wɔ Kalvaria. Eye le afima Mawu gblɔ na Mose,
Egblɔ be, “Tsɔ wò atikplɔ kple ametsitsiawo, eye miayi, eye Matsi
tre ɖe Agakpe la dzi le mia ŋgɔ.” Eye Agakpe sia enye Kristo. Eye
Mose, tsɔ atikplɔ si wòtsɔ he ʋɔnudɔdrɔ̃ va Israel dukɔ la dzi la,
etsɔ atikplɔ ma ke heƒo Mawu ƒe ʋɔnudɔdrɔ̃ si le Agakpe la dzi.
Mikpɔea? Etsɔ dukɔ la ƒe nuvɔw̃o da ɖe atikplɔ sia dzi. Si, wòle be
wòatsɔ ƒo dukɔ la. Le esia teƒe be wòaƒo dukɔ la, eƒo Agakpe la. Eye
Agakpe la, to Mawu ƒe dɔwɔwɔ me la, he ɖeɖekpɔkpɔ vɛ, he tsi vɛ
na dukɔ si le tsɔtsrɔm̃. Ehe agbe vɛ na dukɔ si le kukum. Eye eyae
nye nusi Mawu wɔ esi wòtsɔ Eƒe—Eƒe ʋɔnudɔdrɔ̃ ƒe atikplɔ ƒe didi
la, hebala nye nuvɔw̃o wò nuvɔw̃o ɖe atikplɔ sia ŋu; esime wòle
be wòaƒo mí, gake eƒo Kristo; bena tso Eyama me tsi do go, esi fia
“Gbɔgbɔ,” Gbɔgbɔ Kɔkɔe do go tso Eyama me, be wòana mí Agbe.
Azɔ Agbe Mavɔ le mía si. Azɔ, Agakpe ma enye Kristo. Azɔ míedi
be míade dzesii.
93 Mekpɔ tagomenunya ƒe nutata gbogbo aɖewo tso Agakpe sia ŋu.
Mekpɔ ɖe si ŋu nyahehe le wu, eteƒe medidi o, ʋuu vaseɖe esi wònye
kpe—kpe sue aɖe si le to aɖe tame. Eye—eye wobui be Mose ye ƒo
kpe sia, eye Israel nɔ afima lé tii kɔpu ɖe asi, wole nu nam wo be
woano tso tsi sue aɖe si le tsiɔtsiɔm tso agakpe sia me. Azɔ ema nye
ame aɖe ƒe susu ko.
94 Gake esi Agakpe sia na Eƒe tsi do la, ame miliɔn eve kple
edzivɔwo nɔ afima, kpe ɖe nyiwo, tedziwo, kple nu bubu ɖesiaɖe
si no tsi le tsitó siwo do tso Eme la nu. Enye tɔsisi aɖe si le tsi dam
ɖoɖa wònye do tso afima!

95 Nenemae wote kpɔ be woawɔ Kristo, Gbɔgbɔ Kɔkɔe la egbe.
“Enye tsi ƒe taɖeɖe via ɖe ko.” Mikpɔea, esi sinu ko su be nàxɔe se
be Mawu aɖe li. Gbeɖe.
96 Enye Tsi ƒe agbɔsɔsɔ! Dawid gblɔ be, “Nye kplu yɔ gbago!”Ɖeko
wònye Gbɔgbɔ Kɔkɔe ƒe ŋɔŋɔ.̃
97 Amewo vɔña Nɛ. Amea ɖewo gblɔna be, “Enyo, ɖeko mele vɔvɔm̃
vie be mawɔ esia alo ema, alo ne ava me be mayi gogloƒe vie wu la.
Mate ŋu atsɔ amea ɖewo fia wò siwo gagbɔ eme wu nu.” Gake màte
ŋu afia asi amea ɖe si meyi didiƒe sɔgbɔ o. Mikpɔea? Ẽ, ekae kuɖe
amesiwo meyi didiƒe sɔgbɔ ya ŋu?
98 Azɔ, míekpɔ amea ɖewo siwo ge ɖe ŋutilã me, eye wodo go hetsɔ
afɔ gbegblẽ. Ke—ke menye Mawu o, ke boŋ ameawo tsɔ…Le esi
kpɔkplɔ nyuie, kple bubuawo mele wo si o ta la, wotra hetsɔ afɔ
gbegblẽ, eye woyi ɖe wɔtsomiwɔwɔ me. Eye ale xexea katã, abosam
fia asi wo bena, “Mikpɔ ema ɖa! Mikpɔ ema ɖa!”
99 Enyo, mina matsi tre ŋdi sia atrɔ fia asi ame milion teƒe ewo siwo
medze egɔme kpɔ ŋutɔ hã o. Ekae kuɖe woawo ŋu? Mikpɔea, mikpɔ
woƒe nɔnɔme ɖa. Mikpɔ ŋutsua ɖe abe Eichmann ɖa egbe, si kɔkɔ
kakaka…Wogblɔna be, “pentekosteawo nye amemakɔmakɔwo kple
yakanuwɔlawo, eye womenya agbalẽ o,” kpakple bubuawo nenema.
Mikpɔ Eichmann ɖa, amea ɖe si nya agbalẽ kakaka le xexeame. Ke
ewu, ɖevi milion adẽ kpe ɖe nyɔnuwo kple ŋutsuwo ŋu, luʋɔ milion
adẽ sɔŋ. Miedi be miafia asi amea ɖe nenema ya o.
100 Gake nɔvi sue aɖe si mate ŋu axlẽ nu, teti o, si ɖewohĩ mayɔ
ŋkɔa ɖewo le Biblia me nyuie o, eye, alo ɖewohĩ egblɔ nyaa ɖe alo
wɔ nane si menyo o, alo si wɔ vodadaa ɖe la, nyadzɔdzɔgbalẽwo di
be yewoaŋlɔ nu tso eŋu le afisiafi, ahagblɔ be, “Womate ŋu aɖo ŋu
ɖe wo ŋu o.”
101 Ekema ne womate ŋu aɖo ŋu ɖe ema ŋu o la, nukata womate
ŋu aɖo ŋu ɖe sukudede, agbalẽnyanya kple nu siwo le esi egbe la ŋu
oa? Mikpɔ Adolf Hitler ɖa. Mikpɔ susukɔkɔ siwo le xexeame si ɖa.
Mikpɔ wo ɖa. Ametsitsiwo gblɔna be, “Detsi si woƒo na kpakpanɔ la
ke woaƒo na kpakpatsu hã.”
102 Nusi dze be miawɔ lae nye be miate ŋu, to Gbɔgbɔ Kɔkɔe dzi, amã
nusi nye nyui ɖa tso vɔ̃ gbɔ, eye miatia nusi nye nyui kple nusi nye vɔ.̃
103 Azɔ, míekpɔ be Kalvaria sia wokpɔ, eye agbetsi do go na
ameawo.
104 Azɔ, amea ɖewo kpɔe le woƒe dziwo kple susu me, be Israel katã
noe, eye emegbe wodo agba na woƒe kposɔwo bla akpa na woƒe sɔwo,
kple bubuawo, eye wokplɔ wo viwo hedze mɔ ɖota teƒe bubu, eye
wogblẽ Agakpe la ɖe afima, wonɔ tsi tsiɔm. Alakpae.

105 Agakpe ma dze wo yome, eye tsi ma dze wo yome. Azɔ le
Korintotɔwo Gbãtɔ me, ta 10 lia, mexɔe se nenema, eye kpukpui 11
lia, ne miate ŋu akpɔe, ebena “Agakpe ma dze Israel yome.” Afisiafi
si woyi tso gbemagbe dzi la, Agakpe la yi kpli wo, eye tsi la nɔ
wo yome.
106 Kpɔɖeŋu nyui kae nye si, kpakple ziɔ—ziɔɖeŋu kple seke nyuie
na xɔsetɔ egbea, si nya be Agakpe ma si woƒo kpɔ tsã la, Tsi ma si kɔ
bababa tso Kalvaria kpɔ tsã la, gale yiyim kpli mí le afisiafi si míele!
Oo, míatɔwo! Menye atrɔ yi teƒe tutɔ aɖe o, ahagblɔ be, “Enyo, Tsi
nɔ mía si egbetɔãgbe, le afima.” Tsi le mía si egbe, le afisia tututu,
elabena Agakpe mae nye Kristo! Eye Kristo nye eyama ke etsɔ, egbe,
yi ɖe mavɔmavɔ me.
107 Mikpɔea, Agakpe ma dze Israel yome. Woawo medze Agakpe la
yome kura o, ke boŋ Agakpe lae dze wo yome. Amen. Israel yi woƒe
mɔzɔzɔ la dzi. Nu ɖeka koe li be woawɔ, eyae nye be, woalé mɔ
dzɔdzɔe la, tẽ ayi ŋugbedodonyigba la dzi. Eye Agakpe la kple tsi la
dze wo yome.

…Agakpe la dze wo yome:…
Korintotɔwo Gbãtɔ gblɔ nenema na mi, ta 10 lia. Esɔ gbe.

…Agakpe lae nye Kristo.
108 Mawu tsɔ dukɔ la ƒe ʋɔnudɔdrɔw̃o da ɖe Kristo dzi, heƒo Eyama.
Ɖe miede dzesii be, do aɖe ɖe ɖe Agakpe la me, tso ema dzi yinaa? Do
aɖe ɖe ɖe Agakpe la me, teƒe si Mose ƒo nɛ. Eye do aɖe le Kristo ŋu,
esime Woƒoe, “Wode abi eŋu ɖe míaƒe dzidadawo ta, eye Eƒe kabiwo
wotsɔ yɔ dɔ mí.” Agbe ma mee Agbetsi Sisiwo dzɔ tso si ŋu míedzɔa
dzi le ŋutɔ egbe!
109 Azɔ, bene woakpɔ Agbe sia la, miaɖo ŋku dzi be, Kristo ƒe Agbe
li kple Hame la. Aleluya! Oo, ne míate ŋu aku míaƒe susuwo ɖe afima
hena minuti ewo siwo gbɔna la! Kristo megblẽ Hame la ɖi o. “Manɔ
anyi kpli mi ɣesiaɣi, gɔ̃ hã vaseɖe xexeame ƒe nuwuwu.” Ameawoe
gblẽna Kristo ɖi, ke menye Kristoe gblẽna ameawo ɖi o. Ameawo
Gblẽe ɖi, to woƒe dzimaxɔse me. Wogblẽ Kristo ɖi, menye Kristo gblẽe
amewo ɖi o.
110 Israel gblẽ tɔsisi la ɖi, tɔsisi la megblẽ Israel ɖi o. Mikpɔea?
Elabena, Biblia gblɔe kɔtɛ bena, “Agakpe la kple tsi la dze Israel
yome.” Edze wo yome! Afisiafi si woyi la, Ye hã, yi.
111 Oo, medi, ŋdi sia, ne ɖe game asu mía si la, be míatrɔ yi Yosua ta
1 tɔa me, afisi Wògblɔ le be, “Afisiafi si wò afɔƒomewo azɔ la, metsɔe
na wò. Afisiafi si nàyi la, Yehowa wò Mawu li kpliwò. Mègavɔ̃ amea
ɖeke o. Lé dzi ɖe ƒo! Afisiafi si nàɖo afɔe la, Meli kpliwò le afima
tututu, afi ka kee wònye la.” Mawu nɔ yiyim kple Yosua!

112 Mawu ɖeka ma kee le yiyim kple Eƒe Hame la ŋdi sia. Mina
míano nu tso Vudo sia me le gama. Afisiafi si nàɖo afɔe la, afima
tututue Mawu anɔ kpliwò le, be wòawu tsi wò eye wòana wò Agbe.
“Manɔ anyi kpli wò ɣesiaɣi, vaseɖe dzidzimea ƒe nuwuwu.” Kristo
enye eyama ke etsɔ, egbe, yi ɖe mavɔmavɔ me. Mawu ƒe sewo.
113 Azɔ miagblɔ be, “Ekema, Nɔviŋutsu Branham, nukaŋuti wònye
bena míewɔna nusiwo dze be míawɔ la oa? Aleke wòdzɔe be míaƒe
nunanawo kple nusiwo le hamea me meɖea ɖe go, ɖo afisi wòle be
wòanɔ o? Aleke wòdzɔe be míaƒe hamea mekɔa ta dzi ɖoa teƒe si dze
be wòanɔ o?” Ne amewo, ɖo dodokpɔɣi la, wogena abe Israel ene.
Wosusuna be Mawu gblẽ yewo ɖi.
114 Gake, miɖo ŋku dzi be, Agakpe la megblẽ Israel ɖi o. Israel gblẽ
Agakpe la ɖi, eŋlɔ be be Agakpe la li kple yewo ɣesiaɣi. Enɔ afima
tututu, yi kpli wo tẽ ɖo mɔa ƒe nuwuwu. “Edze wo yome.” Menɔ
didiƒe ke si aƒa made o. Menɔ didiƒe si to mase nu ade o. Alo, menɔ
didiƒe si ŋku makpɔ nu ade o.
115 Nenema kee nye Kristo hã! Kpakple Hame la egbe, Mele didiƒe
ke si aƒa made o. Mia dometɔ aɖewo mide megbe, eye miwɔ nusi nye
vodada, eye miebu dzidzɔ ma, eye miaƒe Tsi mie. Egale didiƒe afisi
miaƒe gbe ade. Edze mia yome. Enya zɔɖeɖe ɖesiaɖe si miewɔna kple
nusianu si miewɔna. Edii vevie be yease nàyɔ Ye va kpea dzi.
116 Eye Pentekoste ƒe zɔɖeɖe gã sia egbe, Mawu le lalawòm be nàyɔ
Ye va kpea dzi. Mèle booƒe si gbe made tso Eyama gbɔ o. Togbɔ be
míeda vo, hewɔ nuvɔ,̃ eye míetrɔ megbe Dee hã la, eye—eye míewɔ
nusiwo medze be míawɔ o hã, gake hã Eli kpli mí. Kristo gblɔ be
Yeanɔ anyi kpli mí.
117 Biblia gblɔ be, “tsi la dze Israel viwo yome.” Esime tsikɔ nɔ wo
wum la, wonya be tsi la tsɔ ɖe wo gbɔ.
118 Azɔ, sewoe ɖua nusiawo dzi. Mawu ƒe nuɖoanyi la katã sewo dzi
woɖoe ɖo. Azɔ míatsɔ…Mina míatɔ te minuti ɖeka.
119 Mina míatsɔ xexeame. Etrona, gaƒoƒo blaeve vɔ ene ɖesiaɖe la,
ewɔa tɔtrɔkpeɖo blibo ɖeka, si de pɛpɛpɛ, si…Míete ŋui kpɔ, kpakple
míaƒe dzɔdzɔmenunya katã, wɔ gaƒoɖokui be wòana game nenema
pɛpɛpɛ o. Zi ɖeka aɖe le ɣeyiɣia ɖe me la, gaƒoɖokui nyuitɔ kekeake si
wowɔ kpɔ la, ne ƒea va le yiyim la, ada ɖe edzi alo aɖe minuti geɖewo
le edzi. Gake xexeame medana ƒu gbeɖe o ke anɔ edzi afima tututu ɖe
aɖabaƒoƒo dzi. Ele gbe dzi pɛpɛpɛ ale gbegbe be dzɔdzɔmenunyalawo
egbe, ɣletivimenunyalawo ate ŋu agblɔ na wò, le ƒe blaeve me tso
fifia dzi alo ƒe blaatɔ̃ tso fifia dzi, afisi tututu ɣe kple ɣleti woato
wo nɔewo ŋu le. Ne ele eƒe gaƒoƒo blaeve vɔ ene ƒe tɔtrɔtomedu dzi,
hele tɔtrɔm ɖe game dzi le eƒe fli me hena ɣeyiɣi aɖe la, medana ƒu

vie hã o. Aleluya! Ele gbe dzi pɛpɛpɛ, elabena ele yiyim le Mawu ƒe
se la nu.
120 Wonya afisi tututu tsita ma ayi, minuti la tututu, elabena
wonyana ɣeyiɣi si ɣleti ɖoa to. Eye Mawu ɖo nusianu ɖe ɖoɖo me
le se aɖe nu. Eye ne ɣleti ma ɖo to la, tsita la hã ɖiɖina kpakplii. Ne
ɣleti ma de dzi la, tsita la ɖɔna kpakplii. Eye wonya, to gamebubu
me, ɣeyiɣi si tututu ɣleti ma aɖo to. Woate ŋu atae ɖe tsãtɔwo ƒe
ɣletigbalẽ me ƒe geɖewo doŋgɔ, eye woagblɔe na wò, minuti, si dzi
tsi ma aɖiɖi. Kakaɖedzitɔe, elabena nenema ke ɣleti hã zɔna, elabena
enye ɖoɖo si Mawu ƒe se da ɖi.
121 Metsi tre ɖe, Michigan Ta la to, nyitsɔ. Eye meyi ɖe Ta Kɔkɔtɔ gbɔ,
esi meyina ɖe Canada, tsi gbana ma gbegbe. Eye metsi tre ɖe afima,
hesusu be, “Agbadroƒe nenie tso tsi sia yi afima?” Ke emegbe esi
metso Mich-…, alo, Ta Kɔkɔtɔa vɔ la, medi be mayi ɖe Michigan, ke
tsi gbana ɖeka ma koe. Eye tso afima, tso Ta Kɔkɔtɔ gbɔ yi Michigan
Ta gbɔ, tso Michigan Ta gbɔ yi Ontario Ta gbɔ, eye ɖeko…kple
Huron, kple tawo katã ƒoƒu. Ale gbegbe wonye tsi galɔn bilion teƒe
bilion teƒe bilion, si womate ŋu axlẽ o nye tsi nyui si le ta ma me!
122 Eye keke le Nevada, kple le Arizona, le New Mexico, kple
California ƒe Ɣedzeƒe gome, anyigba ƒuƒui ka milionwo li le fiafiãm.
Si nye anyigba wɔnu ŋutɔ, nenye be ɖeko tsi ma ate ŋu ava anyigba
ma dzi la, dukɔ sia ate ŋu anyi xexea katã, esi dɔ mawu amea ɖeke
o, eye nu agasusɔ woatsɔ ƒu gbe ɖe atsiaƒu me. Ele teƒe! Anyigba ka
milionwo siwo awɔ nuku tɔni milion teƒe milionwo nye gumete kple
yevuma, ayiwo kple—kple saladagbe, kple makanivi kple seleri, kple
kukumba, kple eka ke. Anyigba la awɔ nusiawo, nusi—nusi le ehiãm
koe nye tsi.
123 Ke tsi le dzigbe afisia, eye le afisia la anyigba le anyime afisia.
Azɔ míate ŋu akpɔe, eye míenya be awɔe hã, elabena míate ŋu ado tsi
la kpɔ eye míakpɔ be enye tsi nyuie, ado anyigba la kpɔ eye míakpɔ
be enye anyigba nyuie. Azɔ, dzodzro si katã le mía me la, mate ŋu
ahe wo ƒoƒu o. Gake, se aɖe li, eyae nye hehevanyime ƒe se. Azɔ, ne
míate ŋu azɔ ɖe hehevanyime ƒe se nu la, míate ŋu awu tsi anyigba
ma ƒe sue ɖesiaɖe, ahe tsi tso ta la me awui. Gake ele be míawɔ dɔ
ɖe hehevanyime ƒe se nu. Ate ŋu adzro mí le afima. Míate ŋu ado ɣli
le afima ayɔe le afima. Míate ŋu ado aƒa sesĩe le afima. Ele godoo be
míawɔ dɔ ɖe hehevanyime ƒe se la nu, be míahee va afima. Mawu da
nusianu ɖe se nu.
124 Afisia, menɔ tame bum be, nyemenya ne megblɔ esia na mi
kpɔ, alo o. Menɔ Kentucky, le kadzidɔewo ƒe adegbe, nye kpakple
Nɔviŋutsu Wood, anɔ ƒe ɖeka va yi. Eye míe…Ewɔ sigbe vɔvɔ̃ ɖo
kadzidɔewo ene, eyata míeyi ɖe ŋutsua ɖe ƒe aƒe me, be míabia nya

tso adedada ŋu. Anyigba geɖe nɔ ŋutsu la si, ke le anyigba sia dzi
la atiwo li sɔgbɔ. Gake Nɔviŋutsu Wood gblɔ nam, bena, “Ŋutsu ma
nye dzimaxɔsetɔ. Enye—enye dzimaxɔsetɔ.” Ale wògblɔ be yedze sii,
eyata e…alo ye fofoa dze sii, yeayi aɖabiae ne ate ŋu aɖe mɔ na mí
be míayi aɖada ade.
125 Míeku ʋu va ɖo ŋutsu la ƒe nɔƒe. Ke eya kple ŋutsu bubu, wo ame
eveawo katã le ƒe blaadreawo me, wonɔ anyi ɖe yevutɔti aɖe te. Eye
Am. Wood yi ŋutsu sia gbɔ, eye wògblɔ nɛ be, “Ɖe mate ŋu ada de
vie le wò teƒea?” Eye wògblɔ be, “Enyo,” egblɔ be, “esɔ gbe.” Egblɔ
be, “Wood ka nènye? Jim Wood ƒe vi nènyea?”

Egblɔ be, “Eyae menye.”
126 Egblɔ be, “Enyo, Jim tsitsia nye anukwaretɔ, kple bubuawo
nenema.” Egblɔ be, “Miate ŋu ada ade le afisiafi si miedi, le teƒenye.
Anyigba sɔgbɔ le asinye de ka alafa geɖe le afisia, ele mia gbɔ. Yi dzi
nado ɣliwo faa, afisiafi si nèdi la. Ðeko nàvo le ɖokuiwò me.”
127 Menɔ anyi ɖe ʋu la me, elabena mesusu be mawunyagblɔla
kple dzimaxɔsetɔ mate ŋu azɔ ɖe du nyuie o, nenye be mabia nu
dzimaxɔsetɔ la.
128 Ale le ɣeyiɣia ɖe megbe la, Nɔviŋutsu Wood gblɔ be, “Enyo,
azɔ, ɖe mate ŋu akplɔ nye pastɔ kpe ɖe ŋunyea? Mesusu be anyo
be wòava.”
129 Eye ametsitsi sia trɔ ɖe eƒe atikplɔ la dzi, eye wògblɔ bena:
“Wood, ɖe èbe yeagblɔ nam be yege nenema gbegbe, ʋuu wòle nawò
be nàkplɔ mawunyagblɔla ɖe asi yi afisiafi si nàyia?”
130 Eye ale, mesusu, le ema megbe be, anyo wu be mado go le ʋua
me. Tete meɖi le ʋua me, heƒo nu kple ametsitsia minuti ʋẽ aɖewo.
Ke ena menya zi ɖeka be mawunyagblɔlawo ƒe nu mewɔa ye kakaka
o, elabena yesusu be woƒoa nu tso nane si ŋu womenya naneke le
o la ŋu.
131 Egblɔ be, “Ðeko wonɔa ɣli dom le nane si ŋuti womenya naneke
le o la ŋu. Enyo,” egblɔ be, “ne amea ɖe le nu ƒom nam la, medi be
nenya nusi gblɔm wòle.” Azɔ, ema susu ɖota aɖe. Ema susu nyui aɖe.
Egblɔ be, “Azɔ, ne ame aɖe le nu ƒom nam la, Nyemedina be neƒo nu
tso nane-kple bubu, nususukpɔ aɖe si ŋu menya naneke le o la ŋu o.
Medi be wòagblɔ nyaa ɖe si wònya nusi ŋue wòle nu ƒom le.” Enyo,
medea bubu numa ŋu. Medea bubu numa ŋu le ametsitsi la me.
132 Eye ale megblɔ be, “Enyo, nyateƒee, ema la amesiame kple eya
ŋutɔ ƒe nukpɔsusue.”
133 Eye wògblɔ bena, “Mawunyagblɔla aɖe va afisia le dukɔ sia
me, anɔ ƒea ɖewo va yi, ewɔ takpekpe le Acton.” Eye wògblɔ be,

“Mawunyagblɔla sia, gbeɖeka zãme, evɔa amedzro wònye le nutoa
me, egblɔ na a—aƒenɔ aɖe si nɔ anyi ɖe ameha la dome be, ‘Takuvi
aɖe le wò kotoku me. Eye ènye Aƒn. Ale-kple-ale. Eye nɔvinyɔnu aɖe le
asiwò le dɔ lém le toa dzi afii. Eƒe ŋkɔe nye Ale-kple-ale. Ele kukum,
kple dɔgbome kaŋsa.’ Eye wògblɔ be, ‘Tsɔ takuvi sia eye nàdae ɖe
nɔviwònyɔnu la dzi, eye gblɔ nɛ bena, “ALE AƑETƆ GBLƆ ESI, mele
kuku ge o, ke boŋ anɔ agbe.”’”
134 Egblɔ be, “Nyɔnu ma ke nye mía xɔlɔ.̃” Eye wògblɔ be, “Míetsɔ
takuvi sia yii na nyɔnua le afima, alo, ŋutsu sia, uh, ame la…” Gbã
la egblɔ be, “Nyɔnu sia, nye kple srɔñye míeyi ɖe egbɔ le afima ŋdi
ma me eye míekɔe, míelala kpɔ nyɔnu sia. Eye edzɔ vɔ̃ nɛ ale gbegbe!
Ðɔkitawo na ta le eŋu, eteƒe didi. Edzɔ vɔ̃ nɛ ale gbegbe be avɔ mee
míekɔnɛ ɖo, akɔe ɖo aɖuɖɔze nu, agakɔe daɖi. Atrɔe le abadzivɔ me,
edzɔ vɔ̃ nɛ ŋutɔ.” Egblɔ be, “Le zã aɖe me, le afima la, ɣli ɖi sigbe ne
amea ɖe ku na wo ene.”
135 Ema nye Ben si yi afima, kple takuvi ma, hetsɔe yi afima. Mexɔe
se be wòe, alo oa, Ben? [Nɔviŋutsu Ben Bryant gblɔ be, “Amen.
Amen.”—Tala.] Nɔviŋutsu Ben ye yi afima, hetsɔ takuvi ma, elabena
ekɔ nyɔnu la yi afima.
136 Eye wògblɔ be, “Le ŋufɔke la, enɔ yevutɔ tatali ɖum.” Eye
wògblɔ be, “Menye eya ŋutɔ ƒe dɔ ɖeɖekoe wòwɔna o, ke boŋ ewɔna
aƒelikawo ƒe dɔ hã. Lãme le esi nyuie!” Egblɔ be, “Azɔ mebuna eŋu
kokoko. Ne mekpɔ mawunyagblɔla ma la, eya nya nusi gblɔm wòle,”
ebe, “Ma—madi be maƒo nu kplii.”
137 Nɔviŋutsu Wood trɔ kpɔ ŋkunye me, eye metrɔ kpɔ eŋku me. Esi
míetsi tre ɖe afima, ƒoɖi vluvlu, le fifia tem hele nyama la, wònye
míenɔ asaɖa me le ave me, kple—kple kadzidɔewo ƒe ʋu bliba. Tete
megblɔ be, “Enyo,” mebe, “ɖe…Ɖe èdi be yeagblɔ be ne yeate ŋu aƒo
nu na amesia be wòagblɔ alesi wòwɔe la na wòa?”

Egblɔ be, “Ẽ, amegã, nene medi be magblɔ.”
Megblɔ be, “Enyo, ema—ema nye nu nyuia ɖe.”

138 Menɔ eƒe yevutɔ ɖeka ɖum. Woda avɔ ŋtiɖiɖi xoxoe suewo ɖe
wo ŋu le afima, mienyae, le ƒea ƒe adame, le Dasiamime me. Eyata
metsɔ yevutɔ sue sia, eye mekãe ɖu. Eye megblɔ be, “Yevutɔ nyui aɖe
ŋutɔe.” Megblɔ be, “Tso keke ɣekaɣie ati ma le afima?”
139 “Oo,” egblɔ be, “Medo ati ma ɖe afima, anɔ ƒe blaetɔ̃ alo blaene
esi, alo nane nenema.”
140 “Ẽ, amegã.” Megblɔ be, “Ɖeko medi be mabia nyaa ɖe wò.”
Megblɔ be, “Aleke pɛe wòwɔ le xexeame be…Mekpɔ yevutɔwo ge
tso ati ma dzi, eye eƒe aŋgbawo le gegem, ke fifia nye, Dasiamime
ƒe mamãme ko.” Eye megblɔ be, “Gɔ̃ hã fafa mele mía gbɔ kakaka o,

tsikpe alo naneke mele mía gbɔ o, evɔ gakea aŋgba mawo le gegem
le ati la dzi. Nukata wòle nenema?”

Egblɔ be, “Tsi mie le ati la me.”
“Oo,” megblɔ be, “afika wòdzo yi?”
Egblɔ be, “Le keawo me le gume.”
Eye megblɔ be, “Ekema vaseɖe ɣekaɣie wòanɔ afima?”
Egblɔ be, “Vaseɖe adame.”

141 Eye megblɔ be, “Ekema agatrɔ va dzi, eye wòato aŋgba yeyewo
hena vɔvɔli, atse yevutɔ na wò be nàɖu.”

Egblɔ be, “Ele teƒe. Esɔ gbe tututu.”
142 Megblɔ be, “Enyo, medi be mabia nyaa ɖe wò, amegã. Ènɔ nu ƒom
tso nenem me siwo menya nusi ŋu wole nu ƒom le o la ŋu.” Megblɔ
be, “Ɖe nàte ŋu aɖe eme nam Nunya si na be tsi ma mie le ati ma
mea? Ne ele afima le vuvɔŋɔli la, ati la aku. Nàwu ati la. Agbekui la
le tsi ma me.” Eyata megblɔ be, “Ema awu ati la. Nunya kae wɔ be
tsi ma nadzo le ati ma me, aɖiɖi yi ɖe keawo me, eye wòanɔ afima
vaseɖe adame, eye emegbe wòagatrɔ va ake be wòatse yevutɔ bubu
geɖewo?” Megblɔ be, “Ku tsi ɖe tɔkpo me eye nàdae ɖe sɔti aɖe dzi,
eye nàkpɔe ɖa be, le Dasiamime ɖee, aɖiɖi ɖe sɔti la gɔme agatrɔ lia
edzi le adame mahã. Mikpɔea?” Megblɔ be, “Se aɖe li, dzɔdzɔmese
aɖe li. Nunya aɖe ɖo se sia ɖe ɖoɖo nu. Menye ema ɖeɖeko o, ke ele
be Nunya ma ke nawɔ se ma ŋudɔ, be wòana wòasi ayi ati la ƒe ke
me, eye wòagagbɔ va.”

Egblɔ be, “Nyemebu eŋu kpɔ nenema o.”
143 Megblɔ be, “Ɖe nàte ŋu…Ne gbeɖe nàte ŋu anya Nunya si wɔ be
tsi ma mie le ati ma ƒe alɔwo me, ɖiɖi yi keawo me eye gatrɔ gbɔ
la, Nunya ma kee nye esi gblɔ nam le afima zã ma me be, ‘Yi, ɖatsɔ
takuvi ma da ɖe nyɔnua dzi.’”

Egblɔ be, “Ke wòe nye mawunyagblɔla ma?”
Megblɔ be, “Ɛ,̃ amegã, ele teƒe.”

144 Le ƒe si va yi me la, meyi ɖe afima (megava li o), ke ɣemaɣi la
eƒe ahosi bɔbɔ nɔ akpata me nɔ yevutɔwo kpam si wogbe le ati ma ke
dzi. Nɔviŋutsu…Gbã la, ɖe woyina mía nyã ge, womenya amesiwo
míenye o. Eye meyi ɖagblɔe na nyɔnua, be míexɔ mɔɖeɖe tso ŋutsua
gbɔ. Eye wògblɔ nya kuɖe eŋuti, ebena, “Ewɔ Kristo meʋuʋu blibo
hafi wòku.”
145 Miekpɔa, nukae wɔ ati ma, Nunya kae ɖiɖina numa yia gume?
Se aɖe wònye. Se aɖe wònye si Mawu da ɖi ɖe ɖoɖonu. Eye se ma
nye Mawu ƒe se si akpɔ tanya la gbɔ. Amen.

146 Mienyaa, nyemetsɔ le eme na alesi gbegbe nèle aƒa dom, hegblɔ
be—gblɔ azɔ be, “Megale, ŋdɔ megale ʋuʋu ge le dzomeŋɔli sia o.” Ele
ʋuʋu ge, aleke kee hã. Alesi gbegbe nàgblɔ be, “Nye—nye—nyemaɖe
mɔ zã nado o.” Ele dodo ge, aleke kee hã. Elabena nusia si dzi míele,
woyɔna be xexea la Mawu ƒe se aɖe le edzi ɖum.
147 Azɔ, nɔviŋutsuwo kple nɔvinyɔnuwo, medi be mabia nyaa ɖe mi.
Ekema, ne wogbugbɔ mí gadzi to Mawu ƒe Gbɔgbɔ me la…Mawu la
akpa sue gbɔdzɔwo kple akpa gã sesẽwo mele esi o, Enye Mawu si sɔ
blibo! Eye ne Mawu ƒe ʋeea ɖe sinu le mewò, ale gbegbe be Wònye
vɔvɔli ɖeɖe ko hã, ema nye ŋusẽ sɔ gbɔ si awɔ anyigba yeye. Ema
nye ŋusẽ sɔgbɔ si awɔ ɣleti yeye kple nuɖoanyi yeye. Enye Mawu,
eye ŋusẽ le eŋu! Ke xɔsetɔ ɖesiaɖe si le afisia fifi laa la Agbe Mavɔ
le esi, esi enye, Mawu ƒe Gbɔgbɔ le mewò; Ŋusẽ sɔ gbɔ si afɔ ame
kukuwo ɖe tsitre, si ada gbe le dɔnɔwo ŋu, si ada ɣletinyigbawo ɖe
nɔnɔmewo me. Gake miawo la, se aɖe le edzi ɖum, Gbɔgbɔ ma si le
mia me. Mienye Mawu viŋutsuwo kple vinyɔnuwo. Gbɔgbɔ ɖeka ma
si le mewò lae, afɔ̃ wò ɖe tsitre le tsitretsitsi ŋkeke la dzi.
148 Yesu, esime Wònɔ anyigba dzi afii, esime Wòku la, Eƒe luʋɔ yi
tsiẽƒe, “Eye wòɖe gbeƒã na gbɔgbɔ siwo le gaxɔ me, luʋɔ siwo le gaxɔ
me, siwo metrɔ dzime le Noa ƒe ŋkekewo me o.” Eƒe ŋutilã yi ɖe
yɔdo me. Gake hafi Wòaku la, Etsɔ Eƒe Gbɔgbɔ de Mawu ƒe asiwo
me. Eƒe Gbɔgbɔ yi ɖe Mawu gbɔ, Eƒe luʋɔ yi tsiẽƒe, eye Eƒe ŋutilã yi
yɔdo me. Eye tsitretsitsi ƒe mɔ le tutu ɖe Yesu dzi vaseɖe esime Ŋɔŋlɔ
nakpɔ nuwuwu. Mate ŋu atrɔ va o, elabena ele be Wòanɔ yɔdo me
ŋkeke etɔ̃ kple zã etɔ.̃ Ke esi Ŋɔŋlɔ la katã wu nu vɔ la, woɖe mɔxeti
sia ɖa; Eƒe Gbɔgbɔ ɖi va Eƒe luʋɔ me, Eƒe luʋɔ yi Eƒe ŋutilã me, eye
Wògafɔ ake.
149 Eye ne míeku la, míaƒe luʋɔwo yina ɖe Mawu ƒe vɔsamlekpui te;
afisi gomekpɔkpɔ su asinye be mekpɔ, anɔ ŋdi aɖewo ko va yi, abe
alesi mienyae ene, le ŋutega me, afisi ŋue Biblia ƒo nu kuɖo be, “Míaƒe
gbɔgbɔwo ayi ɖe Mawu Amesi nae la gbɔ, eye míaƒe ŋutilãwo atrɔ
ayi anyigba ƒe ke me.” Gake gbeɖeka la, ne Ŋɔŋlɔa wu nu la, woaɖe
asi le míaƒe gbɔgbɔwo ŋu tso Mawu gbɔ, wòayi ɖado luʋɔ, eye luʋɔ
na ŋutilã. Ke Ŋusẽ si afɔ̃ mí ɖe tsitre la, le mía me fifi laa! Míele Dziƒo
nutowo me fifia. Míele tsitretsitsi ƒe Ŋusẽ la me fifia.
150 Ne sea ɖeke meli na ema o la, Mawu viŋutsuwo kple vinyɔnuwo
awɔ xexe aɖe na wo ɖokui le afisia eye woayi aɖanɔ agbe le wo ɖokui
si. Ŋusẽ le mewò be nàwɔe. Ne Mawu ƒe Ŋusẽ ƒe vɔvɔli le mewò la,
Ŋusẽ le asiwò be nàwɔe. Mawu nye ŋutetekatãtɔ. Mikpɔ nusi gblɔm
melea? Ŋusẽ si le mewò la awɔe, àte ŋu aƒo nu xexe aɖe nàdzɔ eye
nàyi aɖanɔ agbe le edzi. Aleluya! Ye koe ma.

151 Nusie nye Ŋusẽ le Hamea me fifia enye ma, gake se aɖe le edzi
ɖum. Eye se ma menye “sedede gbogbo aɖewo me léle ɖe asi o.”
Enye xɔse ƒe se. Yesu gblɔ be, “Nuwo katã le bɔbɔe na amesiwo xɔe
se la.” Eye ne miate ŋu axɔe se la, nusianu si Mawu akplɔ wò luʋɔ
be nàxɔ se la, eyae nye tɔwò. Teƒe sia teƒe si wò afɔƒome ate ŋu aɖo
la, to xɔse me, Mawu tsɔe na wò. Amen! Tɔwòe wònye, wò sie wòle,
ne nàte ŋu ake ɖe xɔse ƒe se sia ƒe safui si ʋui na wò ŋu ko. Mikpɔ
nusi gblɔm melea? Ŋusẽ ma la nusiae le edzi ɖum…Ne ènye Mawu
viŋutsu la, ènye Mawu vinyɔnu la, ema magblẽ wò ɖi gbeɖe o. Eli
kpliwò ɣesiaɣi. Gake, wò xɔsee adzo le Egbɔ, gake Ekpɔtɔ le afima.
Aleluya!
152 Ne èkpɔ ɖeɖe la, Mawu na wò xɔse be nàfɔ tsitre tso anyigba
ƒe anyi me. Wò xɔse ɖu xexemenuwo dzi. Nukae nye wò xɔse? Wò
xɔse le nuwɔna ma si Mawu wɔ le mewò la me, si wɔ wò èzu
Mawu ƒe vi. Èdzudzɔ alakpadada, èdzudzɔ fififi, èdzudzɔ ahanono,
elabena wò xɔse kɔ wò ɖe dzi esia tame. Amen. Ne mewɔe nenema
o la, xɔse aɖeke mele asiwò o. “Eye to xɔse me èkpɔ ɖeɖe, eye to
amenuveve me.”
153 Zi alesi nàte ŋu aɖe asi le wò xɔse ŋu la, Ŋusẽ ma sinue asu asiwò,
elabena le mewò la Ŋusẽ li be nàwɔ Dziƒowo kple anyigba. Mawu le
mewò, eye mienye Mawu viŋutsuwo kple vinyɔnuwo. Amen! Mikpɔe
vɔ. Gake, wò xɔse ye. Yesu gblɔ be, “Ne va me na wò, le wò xɔse nu.
Ne nàte ŋu axɔe se la, nuwo katã le bɔbɔe. Vavã, mele egblɔm na mi
bena, ne miegblɔ na to sia be, ‘Te ɖa,’ eye mieke ɖi o, ke boŋ miexɔ
nusi miegblɔ dzi se la!”
154 Ekema ameka ƒomeviwo wòle be míanye, esi míeɖo xɔse ɖe
Kristo xɔnametɔ gã sia si le agbe le mía me la dzi, Agakpe sia si
woƒo esi megblẽ hame la ɖi kpɔ gbeɖe o? “Meli kpli mi ɣesiaɣi,
vaseɖe xexeame ƒe nuwuwu,” ɖeɖekpɔkpɔ kple Ŋusẽ ƒe tsidzɔƒe gã
ƒe Anyinɔnɔ tegbe si le kɔkɔm ɖi la tso Kalvaria yi ɖe Hamea me, si
nye Mawu gbagbe ƒe Anyinɔnɔ tegbe, Agakpe gã si woƒo ƒe tsi si le
sisim la, si le zɔzɔm kpli mí le míaƒe mɔzɔzɔa me.
155 Israel bu eƒe xɔse. Wotra le mɔ la dzi. Wode asi lãzeawo dzodzro
me. Ne ɖe wonɔa anyi kple xɔse, hexɔ se be Mawu akplɔ yewo de
anyigba la dzi la, naneke meli si axe mɔ na wo o. Woʋu atsiaƒuwo
xoxo, wotsɔ fuwɔamewo ƒo woƒe futɔwo, woklã woƒe futɔwo ɖe wo
megbe, eye wozɔ ge ɖe anyigba la dzi, ke kokoko la xɔse menɔ wo si
be wòayi ŋgɔ aɖo ŋugbedodo la gbɔ o.
156 Xɔse ma nɔ Yosua kple Kaleb si! Wogblɔ be, “Míesu te glo be
míaɖu nusianu si ado ɖe mía ŋgɔ la dzi.”

157 Emae nye kuxi si le hamea ŋu. Míate ŋu aɖu dɔléle ɖesiaɖe dzi.
Ŋusẽ la le mía me. Míenye Mawu viŋutsuwo kple vinyɔnuwo, naneke
mate ŋu anɔ te ɖe mía ŋgɔ o. Nu ɖeka ko, Edi be yeakpɔ amea ɖe si
axɔe se, amesi axɔ nusi Mawu wɔ na wò xoxo la dzi ase. Menye míava
nye o; míenyee fifia! Eye Gbɔgbɔ la ƒe Anyinɔnɔ si le agbe tegbee la
le mía gbɔ. Amen! Miekpɔe vɔ.
158 Eyae medi be magblɔ esi meƒo nu tso tanya la ŋu ŋdi sia, Tsi Si Li
Tegbe Tso Agakpe La Me. Tsi si li tegbe tso Agakpe la me la le afisia fifi
laa, Tsi ma si li tegbe tso Agakpe ma si woƒo le Kalvaria me. Esime
Gbɔgbɔ Kɔkɔe ma do go tso Eme le Kalvaria, esi trɔ va Hamea dzi le
Pentekoste Ŋkekea dzi, Gbɔgbɔ Kɔkɔe ɖeka ma ke le afisia ŋdi sia.
Eye Ena mí ŋugbedodo aɖe!
159 Numa tae, esi mezɔ le dɔnɔawo ŋkume, esime Wònam dɔdɔ
le afima la, mexɔe se be; Mawu gblɔ nenema! Nenemae ŋutegawo
dzɔna; Mawu do eŋugbe! Mawu mate ŋu ada alakpa o.
160 Mixɔe se! Ele be miaxɔe se. Ele be Nane nanɔ afima, si aʋu
mɔxenu ma, aʋu nu ma ɖa be mɔ naʋu nàge ɖe eme. Nusi hiã mí egbe
la menye be míado gbe ɖa be míaxɔ Ŋusẽ geɖe wu o. Ŋusẽ sɔgbɔ le
asiwò si awɔ anyigba yeye. Nusi hiã wò la enye xɔse be nàzã Ŋusẽ
ma. Nusi hiã wò enye alesi nàɖu agbe ma dzi, eye nànɔ mawusosroɖa
ƒe agbe ale gbegbe be ne èbia nane Mawu la, ènya! Míeka ɖe Mawu
dzi, na ema. Míenya be, ne míelé Eƒe Sededewo me ɖe asi la, Magbe
nu nyui aɖeke nana mí o, ne míele zɔzɔm Kplii. Mawu le zɔzɔm kpli
mí. Oo, míatɔwo!
161 Nu ɖeka koe li be woawɔ. Nu ɖeka koe li be woawɔ, eyae nye be,
woanɔ mɔ la dzi tẽ. Mègatra yi afisia, atra yi afima o; ke boŋ nɔ mɔ
la dzi! Nu ɖeka koe li be Hame la nawɔ, anɔ mɔ la dzi! Dzo Lilikpo la
le wo gbɔ, si li na wo, be woatsɔ lé wo ɖokuiwo ɖe mɔ dzi ne wokplɔ
Dzo Lilikpo ma ɖo. Eyae nye nusi kplɔ wo. Woƒe nusi woate ŋu akpɔ,
enye Dzo Lilikpo ma. Wokpɔ Wòwɔ dɔ to Mose me, eye wonya be
enye kplɔla.
162 Egbe la Nya la le mía si. Míekplɔ Nya la ɖo. Eye míekpɔ Nya la
le dɔ wɔm le xɔsetɔwo me, eye míenya be ele nenema, azɔ. Mawu le
dɔ wɔm kpli mí, hele kpe ɖom Nya la dzi kple dzesi siwo dze eyome!
Míenɔa anyi kple Nya la. Nya la nana ŋuɖoɖo la.
163 Wonɔ anyi kple Mose. Elabena, Dzo Lilikpo la, Mose dze Eyome.
Eye wokplɔe ɖo. Esime wode asi tsitre tsitsi ɖe Mose ŋu, eye woli
liʋĩliʋĩ le Mawu kple Mose ŋu la, wodze tsaglãla tsatsa yi akpa si kple
akpa kemɛ. Kuxiwo ge ɖe eme. Kakaɖedzitɔe.
164 Míenɔa anyi kple Nya la, eye Nya la nana dzesiwo. Yesu gblɔ
be, “Dzesi siawo lakplɔ amesiwo xɔe se la ɖo.” Mikpɔea, enɔ anyi

kple…Minɔ anyi kple Nya la, Nya lae nana dzesiwo. Gake, Mose ɖe,
nuka wòwɔ?
165 Wotra ɖa, eye nukae wowɔ? Wotra ɖa dzo le mɔ la dzi, eye wobu
woƒe tsikuƒe la.
166 Mesusu be nusiae hame la wɔ egbe. Etra ɖa le Ŋɔŋlɔ la ƒe mɔ la
dzi. Wotra yi ismwo me. Wotra yi ɖe nu suesue siwo mele be woawɔ
o la me. Woxɔ nuwo de eme. Woxɔ nuwo de eme abe Apostolowo
ƒe Dzixɔse. Afika miekpɔ ema le le Biblia me? Woxɔ katekismo siwo
woxlẽna la de eme. Woxɔ kɔmahatsɔŋkɔwo de eme ɖe numetoto teƒe.
Woxɔ asinana ɖe dzidzi yeye ƒe numetoto teƒe. Woxɔ tsiwuwu ɖe
nyɔnyrɔ̃ le tsi me teƒe. Woxɔ nɔnɔme gbegblẽ, “Fofo, Vi, kple Gbɔgbɔ
Kɔkɔe,” evɔ numa ƒomevia ɖeke mele Biblia me o. Biblia gblɔ be, “Le
Yesu Kristo ƒe Ŋkɔ me!” Nu ɖeka koe li be woawɔ ne èle Tsi ma ke dim
la, gatrɔ va mɔ la dzi ake. Mitrɔ yi ɖe…Medzo le afima o; Egale afisia
kokoko. Miexɔ kredowo ɖe Kristo teƒe. Ètra le dzikudodowo me.
167 Ɖeka gblɔ be, “Ã, menye Metodistetɔ.”

Evelia gblɔ be, “Menye Baptistetɔ.”
Ema fia be mènye Kristotɔ o, ekem. Míenye Kristo tɔwo! Míenye

Eyama tɔ.
Miagblɔ be, “Enyo, ne, nye, Baptistetɔa?”
Ne numa katã ko nènye la, ekema mènye Kristotɔ kura o, ènye

Baptistetɔ.
Nàgblɔ be, “Enyo, menye Pentekostetɔ.”
Ne Pentekostetɔ koe nènye le kɔmahatsɔŋkɔ nu la, ekema ema

koe nènye.
168 Gake, ne èxɔ pentekoste ƒe numetoto la! Ke pentekoste ƒe Nya
ahe pentekoste ƒe numetoto vɛ! Dze nu ɖeka ma si yome nusrɔl̃a
mawo dze yome, nɔ dziƒoxɔ la dzi afima vaseɖe esime Gbɔgbɔ Kɔkɔe
nayɔ wò fũ.
169 Eye emegbe nenye be eva tsi tre ɖe Nya la ŋu la, gbɔgbɔ ma si le
mewò tsi tre ɖe nusi Nya la gblɔ ŋu la, ekema menye Gbɔgbɔ Kɔkɔe
lae o. Abosam ye le Gbɔgbɔ Kɔkɔe la srɔm̃. Mikpɔ afisi míeva ɖo le
edzia? Oo, mía dometɔ aɖewo ƒo nu kple gbegbɔgblɔ bubuwo, doa
ɣliwo kple nuwo nenema la, eye woagbe nu bubu siawo katã. Míelɔ̃
xɔ nusianu si mele Ŋɔŋlɔa me o be neva hamea me. Afikae míeva ɖo
egbe? Míegbugbɔ yi gbegbe afi bubu, ɖoɖowɔha si ƒu kplakplakpla la
gbɔ. Míewɔ ɖoɖo, eye míebu míaƒe Tsi la. Numa tututue Pentekoste
wɔ. Esime wòde asi ɖoɖo wɔwɔ me la, ede asi kadede la gbagba me,
hegblɔ be, “Enyo, azɔ ne ŋutsu sia xɔ numa dzi se la, míele ha bɔ
ge kplii o.”



28 NYA SI WOGBLƆ LA

170 Heyi dzi, nɔ anyi kplii vaseɖe esi wòava Nyateƒe Nya la gbɔ,
Nyateƒe la ƒe sidzedze gbɔ. Nuka kee wòɖanye o, miɖe asi le eŋu
woayi, alekee ko. Miyi edzi ko, mianye nɔviwo.
171 Gake, oo, ele be míawɔ ɖoɖo, agblɔ be, “Enyo, le esi mènye
Ɖekanyenye o ta, le esi mènye Evenyenye, alo Etɔñyenye, alo le aleke
o ta la, hadede aɖeke manɔ mía kpli wò dome o.” Ekema esi míewɔ
nenema la, nuka míewɔ? Míekplɔ mía ɖokuiwo va ɖo gbedzi ake.
Ele teƒe!
172 Gake, miɖo ŋku edzi be, esi Israel tra le mɔ, si dzi woato ayi
ŋugbedodonyigba la dzi la, Agakpe la megblẽ wo ɖi kpɔ o; Ele afima
tututu, nenema kee nye tsi la hã. Nenema kee nye Gbɔgbɔ Kɔkɔe la
hã, ele afima tututu. Mehiã be míatra mɔ agbugbɔ ɖe megbe o.
173 Azɔ, afii la Mawu le nu gã aɖe fiam mí. Mawu le nusɔsrɔ̃ aɖe fiam
mí le afisia. Woƒo Kristo zi ɖeka, hena mí pentekoste ƒe numetoto la,
zi ɖeka, ɖe ɣeyiɣiawo katã nu. Azɔ, esi woƒo Agakpe ma la, Mehiã
be woagaƒoe ake o. Zi ɖeka ko woƒoe.
174 Mose wɔ vodada esi wòga Ƒoe zi evelia, si ɖe gbɔdzɔgbɔdzɔ si le
eƒe xɔse ɖe Avuléle la me fia. Gake esi woƒo Kristo zi ɖeka la, míenya
be megahiã be woaga Ƒoe ake o. Enyo, nuka wɔm Mose nɔ? Mose nɔ
nu yeye aɖe ɖom anyi, henɔ agbagba dzem be yeawɔ nu yeye.
175 Ke nenemae míaƒe osɔfowo wɔ egbe. Wodze agbagba be woawɔ
nu yeye aɖe. “Míawɔ mía ɖokuiwo Mawu ƒe Ƒuƒoƒeawo. Míawɔ mía
ɖokuiwo Mawu ƒe Pentekoste Hame. Míawɔ mía ɖokuiwo Aɖaŋudeha
Gã la. Míawɔ mía ɖokuiwo esia, ema, alo ekeme.” Menye nusi Mawu
wɔ lae ma o. Menye Eƒe susu lae ma o.
176 Woƒo Kristo zi ɖeka. Emae nye numetoto gbãtɔa. Emae nye mɔ
gbãtɔa. Le Pentekoste Ŋkekea dzi, Petro gblɔ be, “Mitrɔ le miaƒe
dziwo me, mia dome amesiame, eye woanyrɔ̃ mi le Yesu Kristo ƒe
Ŋkɔ me.”
177 “Míewua tsi ɖe wo dzi le ‘Fofo, Vi, Gbɔgbɔ Kɔkɔe’ ƒe ŋkɔ dzi, na
dzixɔse ƒomeviwo katã kple nu bubu ɖesiaɖe si kuɖe Eŋu.” Esime
míedzo le Nya la gbɔ la, mewɔ yaa be míete ŋu ɖo afiaɖeke o.
Mikpɔea?
178 Mawu fia nane mí. Mehiã be Mose nagblɔ be, “Azɔ míadze nane
gɔme le afisia azɔ, ne míawɔ ɖoɖo ne míaɖo Katoliko hame.” Nu
gbãtɔ si wowɔ lae ma. O, ekema le ɣeyiɣi aɖe megbe la, “Enyo,
míadze nu yeye aɖe gɔme tso ema me, míawɔ Lutheran.” Emegbe
Anglikan ava, eye emegbe Baptiste, kple eka ke, kple Campbeltɔwo,
kple Kristo ƒe Hame, kple antikristo, kple nu bubuwo katã. Mikpɔea,
wo katã wode asi yiyi me, ɖeka ɖe bubu yome, ɖeka ɖe bubu yome,
henɔ kɔmahatsɔŋkɔwo kple ɖoɖowɔhawo wɔm. Menye nuae ma o.

Mikpɔ nusi wɔm wole le afima ɖa? Wogale Agakpe la ƒom ake, be
woadze nu yeye aɖe gɔme. Míehiã nufiafia yeye aɖeke o.
179 Amesiame le Biblia me la wonyrɔẽ le Yesu Kristo ƒe Ŋkɔ me. Ame
ɖesiaɖe le Biblia me si xɔ Gbɔgbɔ Kɔkɔe la, va to mɔ si Mawu ta la
dzi, alesi Mawu wɔe be wòanɔ la pɛpɛpɛ. Wowɔ nenema ke. Wowɔ
numetoto ma ke. Dzesi ɖeka ma ke dze wo yome. Dɔwɔwɔ ɖeka mawo
kee dze wo yome. Nukaŋutie? Wonɔ agbe le Agakpe la gbɔ. Tsi ɖeka
ma ke su wo si.
180 Ke, egbe la, nusita kredowo kple kɔmahatsɔŋkɔwo le mía si sɔ
gbɔ, enye be míele nu yeye gɔme dzem. Míegahiã nu yeye aɖeke o.
Atrɔ yi megbe o!
181 Mele be Mose nagaƒo Agakpe la ake o, adze nu yeye aɖe gɔme
o. Ɖe wòle be wòaƒo nu na wo, tso Agakpe gbãtɔ la me. Oo, mekpɔ
mɔ be miese eme! Ele be Mose naƒo nu na Agakpe gbãtɔ si woƒo la;
menye be wòadze agbagba agaƒoe ake o, menye be wòadze agbagba
adze nu yeye gɔme o, ke boŋ be wòaƒo nu na Nu xoxoa!
182 Mawu, kpe ɖe ŋunye! Ne eganye be maku amedahee, le
nyagblɔtia dzi la, maƒo nu na Agakpe gɔmedzetɔa! Maƒo nu tso
numetoto gɔmedzetɔa ŋu. Maƒo nu tso Ŋɔŋlɔ gɔmedzetɔ si na wo
Gbɔgbɔ Kɔkɔe ƒe nyɔnyrɔ̃ la ŋu, “Mitrɔ le miaƒe dziwo me, mia dome
amesiame, eye woanyrɔ̃ mi le Yesu Kristo ƒe Ŋkɔ dzi hena miaƒe
nuvɔw̃o ƒe keke, eye miaxɔ Gbɔgbɔ Kɔkɔe ƒe nunana.” Tsi si Li-tegbe
le sisim tso Agakpe la me gakpɔtɔ li kpli mí. Ana nu ɖeka ma ke.
Ana ŋutegawo. Ana dɔyɔyɔwo. Ana nyagblɔɖiwo. Ana nu ɖesiaɖe si
woawo wɔ la.
183 Esime Israel ɖo ɖe Ŋɔŋlɔawo ƒe fli me ake la, hegatrɔ yi
mɔa dzi la, wozɔ yi ŋgɔgbe yi ŋugbedodonyigba dzi. Gake exɔ ƒe
blaene na wo.
184 Pentekoste wɔ abe ƒe blaene alo blaatɔ,̃ tsɔ nɔ tsa ɖim le gbedzi.
Mitrɔ va Agakpe la gbɔ! Ele dzedzem ɖaa. Eyae nye si, woŋlɔ ɖe Nya
la me afisia tututu. Gbɔgbɔ Kɔkɔe la le afisia gale numa ke si Wòwɔ
tsã la wɔm, eyata Tsi si Li tegbe la le afisia. Mitrɔ va Egbɔ ko, mitrɔ
va nu gbãtɔa gbɔ, gɔmedzetɔa. Aleke wònɔ le gɔmedzetɔa me?
185 “Enyo, wona asi mawunyagblɔlaa”? Naneke mele nenema o.
“Wonyrɔ̃ wo le ‘Fofo, Vi, Gbɔgbɔ Kɔkɔe ƒe ŋkɔ mea’”? Naneke meli
nenema o. Amea ɖeke mele Biblia me, le afiaɖeke, alo le Biblia godo,
ƒe alafa etɔ̃ megbe, si wonyrɔ̃ kpɔ gbeɖe le “Fofo, Vi, Gbɔgbɔ Kɔkɔe
ƒe ŋkɔ me o.” Ema nye Katoliko ƒe dzixɔse, menye Biblia ƒe nufiafiae
o. Mikpɔea?

186 Woxɔ Gbɔgbɔ Kɔkɔe. Dzesi siawo dze amesiwo xɔe se la yome.
Agawɔe ake egbe. Agakpe ma gale agbe ko abe alesi Wònɔ tsã ene,
Agakpe ma si woƒo!
187 Migana míagblɔ be, “Enyo, azɔ va ge ɖe míaƒe Pentekoste hamea
me, ge ɖe míaƒe Pentekoste ƒe fliwo me.” “O, wò va nàɖo Baptiste,
alo Metodiste, alo Presbiterian, alo Katoliko me.” Nukae nye ema?
Emae nye agaƒo Agakpe la ake, agbagbadzedze be woadze nu yeye
aɖe gɔme.
188 Gblɔ na wo bena, “Mitrɔ le miaƒe dziwo me, eye woanyrɔ̃ mi le
Yesu Kristo ƒe Ŋkɔ me,” hena woƒe nuvɔw̃o ƒe keke, “eye dzesi siawo
lakplɔ amesiwo xɔe se la ɖo.” Azɔ ètrɔ va mɔ la dzi, gatrɔ yi Tsi ɖeka
ma gbɔ. Tsi ɖeka ma ana gbɔɖeme mawo ke. Ana ɖɔɖɔɖo ma ke ŋutilã
la. Ana ŋutikɔklɔ ƒe ŋusẽ ma ke. Ana gbedada ƒe ŋusẽ ma ke. Awɔ nu
ma ke si Wòwɔ tsã, ne ɖeko míatrɔ ayi Gbɔgbɔ ma ke gbɔ.
189 Agbe si le weinkawo me atse weintsetsewo. Ne ewɔe ƒe si va yi
la, agatse ku ma ke ƒe sia me. Ema nye Mawu ƒe se. Mawu ƒe se
enye be, ne weinkae la, ɖe asi le eŋu ko, atse weintsetsewo. Àte ŋu
atsakae le eme kple nu bubu, gake ɖe asi le eŋu kpoo ekema agatrɔ
va weintsetse mawo gbɔ ake.
190 Nenema ke míekpali hame la kpakple Pentekostetɔnyenye,
kple Baptistetɔnyenye, kple Methodistetɔnyenye kple
Presbiteriantɔnyenye, kple—kple Anglikantɔnyenye, kple ism ƒomevi
ɖesiaɖe. Nukata mieɖe asi le eŋu nenema oa? Mitrɔ yi Weinti la gbɔ,
agava Ŋusẽ ɖeka ma gbɔ ake. Amen! Amen! Melɔ̃ esia.
191 “Dze nane gɔme yeye.” Nu ɖeka ma ke si míewɔ. Menye be
míadze agbagba afia míaƒe ŋusẽ o. “Dɔkta Ale-kple-ale enye hame gã
Ale-kple-ale gɔmeɖola le ale-kple-ale-kple ale.” Menye nuae ma o.
192 Nene Mose gblɔ, “Mafia wo nusi mate ŋu awɔ. Manae, aleke kee
hã!” Eƒo Esia, medo go o. Egado ɣli ake be, “Afia nusi mate ŋu awɔ!”
Mawu ɖo nya kplii ɖe esia ta.
193 Mègasusui be, ne “èku ɖe kɔmahatsɔŋkɔa ɖe ŋu koe vɔ o.” Mawu
aɖo nya kpli wò ɖe esia ta. Ele teƒe tututu. Ele be nàtrɔ va gɔmedzenu
ma gbɔ. Mitrɔ gbɔ.
194 Ðeko nàƒo nu na dukɔa. (Mègagblɔ na wo be, “Miva ge ɖe míaƒe
hamea me. Miva gblɔ míaƒe kredo o.”) “Mitrɔ va mitrɔ le miaƒe dziwo
me, eye woanyrɔ̃ mi le Yesu Kristo ƒe Ŋkɔ dzi, hena miaƒe nuvɔw̃o ƒe
keke; eye miaxɔ Gbɔgbɔ Kɔkɔe ƒe nunana, ne miaƒe dzi le dzɔdzoe.
Eye dzesi siawo akplɔ xɔsetɔwo ɖo. Xɔsetɔwo ƒe hatsotso la, dzesi
siawo akplɔ wo kpli ɖo.” Elabena nukaŋutie? Agakpe la, Agakpe si
woƒo kple Eƒe Agbe Tsiwo le dodom tẽ, hegale nu ma ke si Wòwɔ le
blema la wɔm. Ðeko mate ŋu agbe o. Oo, ẽ.

195 Míedi be míatsɔ mía ɖokuiwo afia, agblɔ be, “Míenye Metodiste,
kple Baptiste.”
196 Ðeko nàƒo nu na Agakpe la, Eƒe Anyinɔnɔ li tegbe. Mègadze
agbagba be yeaɖo eme o. Ele be “maɖo” eme le afisia. Mègadze
agbagba be yeaɖo eme o. Màte ŋu aɖo Esia me o, ema nye nu ɖeka
si ŋu kakaɖedzi le. Nàte ŋu aɖo Metodiste me, nàte ŋu aɖo Baptiste
me, nàte ŋu aɖo Pentekostewo me, nàte ŋu aɖo Anglikanwo me, gake
màte ŋu aɖo Esia me o. Gbeɖe. Ele be nàyɔ fũ kple Esia. Mègaɖo Eme
o; yɔ fũ kple Esia. Evɔ. Ayɔ fũ kple nuka? Ayɔ fũ kple Ŋusẽ, yɔ fũ kple
Gbɔgbɔ la, yɔ fũ kple Agbe la, yɔ fũ kple dzidzɔ, ŋutifafa, dzigbɔgbɔ
blewu, dɔmefafa, dɔmenyonyo, Gbɔgbɔ Kɔkɔe ƒe Ŋusẽ si le wò agbe
me, elabena Anyinɔnɔ mavɔ la le afima. Miɖo ŋku dzi.

Ele be mawu enu elabena gamea le yiyim.
197 Gake, miɖo ŋku dzi, Agakpe ma megblẽ wo ɖi kpɔ o. Medzo le wo
gbɔ kpɔ o. Eye Kristo magblẽ mi ɖi gbeɖe o; Kristo gblɔ be, “Manɔ
anyi kpli mi ɣesiaɣi, vaseɖe xexeame ƒe nuwuwu.” Ele teƒea? Eye
Agakpe ma nɔ anyi kpli wo le mɔa katã dzi tso Xoreb va ɖo Nebo.
Enɔe. Keke ɖo Yordan nu, Egale afima kokoko. Oo Mawu, medi be
makpɔ Esia le Yordan nu!
198 Mose, esime wòɖo Yordan nu la, Agakpe la nɔ anyi kplii le mɔa
katã dzi. Eye wòtsi tre ɖe afima, henɔ a—ameha si de megbe hedzo
le Mawu gbɔ la kpɔm ɖoɖa. Eƒe dzi nɔ ŋeŋem ɖe wo ta. Eye wòtrɔ kpɔ
Yordan godo ɖaa. Eyae nye ma le Yordan nu. Yordan, gbɔgbɔmetɔa
ŋu, mele nu ƒom le. Eye le afima la enɔ tsitre ɖe afima, ku liae ɖo
eƒe abɔ gbɔ. Gake eɖe ŋku kpɔ, ke le eƒe axadzi afima la Agakpe la li.
Ɖeko wòlia ɖe Agakpe la dzi, eye Mawudɔlawo va, kɔe dzoe.
199 “Nyemagblẽ wò ɖi akpɔ o eye nyemaɖe asi le ŋuwò o.” Meka
alesi ɣeyiɣiawo sesẽ o hã, alesie míexɔ ƒe o hã, ku si ƒomevie míeku
o hã, miɖo ŋku edzi be Agakpe la anɔ afima le Yordan nu. Magblẽ
wò ɖi akpɔ o alo aɖe asi le ŋuwò o. Miɖo ŋku esia dzi ko. Tsi si Li-
tegbe tso Agakpe la me la anɔ anyi kpli mí le agbea katã me, eye gɔ̃
hã le Yordan nu.
200 Mina míabɔbɔ míaƒe tawo. [Nɔviŋutsua ɖe na
nuxlɔm̃enya—Tala.]
201 Esime Gbɔgbɔ ma le zɔ ɖem le mía dome la, Mawu ƒe Gbɔgbɔ le zɔ
ɖem le mía dome la, ɖe amewo le afisia ŋdi sia amesi menya Kristo o,
eye mète—mète ɖe Agakpe ma ŋu o, mèle nuƒoƒo ƒe kadede me Kplii
ŋdi sia o? Gake ènya be Ele afisia. Kpɔe alesi Wòle dɔ wɔm le afisiafi,
kpɔe alesi Wòle zɔ ɖem, Kpɔe alesi wòle zɔ ɖem le amewo dzi. Eyae
nye Tsi si Li tegbe. Eyae nye agbexɔxɔ. Eyae nye Gbɔgbɔ si yɔ woƒe
kpluwo gbago ɖo teƒe aɖe si womegate ŋu alé wo ɖokuiwo kpoo o,



32 NYA SI WOGBLƆ LA

ele be nane nado go. Ke wò mènya Eyama o, ɖe èdi be yeakɔ asi yi dzi
agblɔ be, “Do gbe ɖa ɖe tanye, Nɔviŋutsu Branham. Medi be manya
Eyama azɔ. Eye medi be maƒo nu Kplii, eye medi be madze Sii le
Eƒe Gbɔgbɔ ƒe blibonyenye me. Medi be manya be Ele gbɔnye tututu,
ɣesiaɣi. Mexɔe se be Eli. Gake medi be manɔ nuƒoƒo ƒe kadede me.
Eye tsikɔ le wuyem, eye dɔ le wuyem ɖe Mawu ŋu. Medi be maganya
Eyama wu”?
202 Mawu nayra wò, amegã. Eye Mawu nayra wò, amegã. Kple wò,
nɔviŋutsu. Wò, ẽ ɖe, le megbe ɖaa. Le afisia, aƒenɔ, ẽ. Ẽ, aƒenɔ.
Míekpɔ wò asiwo, eye Mawu kpɔ wo. Mawu nayra wò, ɖekakpui.
Mawu nayra wò. Kple wò, aƒenɔ. Amen. Mawu nayra wò. Nàyra wò,
nɔvinyɔnu. Ame bubua ɖe azɔ, le ɖoɖoezizi ƒe ɣeyiɣi sia me. Mawu
nayra wò, le megbe afima, ɖekakpui.
203 Mibu eŋu kpɔ. Mibu eŋu kpɔ, Tsi si Li-tegbe tso Agakpe la me,
Gbɔgbɔ ma ke; bena Wòdo ɣli le ʋɔnudrɔg̃be ŋkekea dzi afima na
Eyama, esime Wòxɔ míaƒe ʋɔnudɔdrɔ.̃ Eye Mawu ƒe dzikutikplɔ la
Ƒoe, ke wò nuvɔw̃o xatsa ɖe atikplɔ ma ŋu, eye Wòƒoe, eye Eƒe Ʋu
kple tsi do go le Eŋu. Egblɔ be, “Fofo, Wò asiwo me metsɔ Nye Gbɔgbɔ
de.” Eye le Pentekoste Ŋkeke dzi la, Eva be yeayi mɔzɔzɔ la dzi kpli
mí. Eye Ete ɖe mía ŋu fifia ŋutɔ.
204 Ɖe màdi be yeagblɔ be, “Metra mɔ yi didiƒe tso aƒe gbɔ, Aƒetɔ,
megbɔna aƒe”? Esi míele esia dzim la, ɖe èdi be yeazɔ yi vɔsamlekpui
gbɔ ne yeawɔ ɖokuitsɔtsɔna, ake, atsɔ wò luʋɔ ana, Kristoa? Amen.

Metra mɔ tso Mawu gbɔ, (Dzo le mɔ la dzi.)
Azɔ megbɔna aƒe;
Mezɔ mɔ la (Dzimaxɔse, miekpɔa.) didie akpa,
Aƒetɔ, megbɔna aƒe.
Gbɔna aƒe, gbɔna aƒe,
Nyemagatra o;
Ke Wò lɔlɔb̃ɔwo daɖi,
Azɔ, Aƒetɔ, megbɔna aƒe.

205 [Nɔviŋutsu Branham le ha dzim ɖe gbe me Aƒetɔ, Megbɔna
Aƒe—Tala.]
206 Ŋutsuvi sue etɔ̃ do go zɔ va fifi laa, kaba ŋutɔ, aɖatsiwo le woƒe
ŋkume, wodze klo ɖe vɔsamlekpui la gbɔ. Tsã ɖe, wotsɔe ke wo.
Wotsɔe ke wo gɔ̃ hã hafi wodzo le woƒe zikpuiwo dzi, esime woƒe
susu sue la tso nya me. Ðeko wozɔ va ŋgɔgbe hedze klo ɖe afisia, be
ameawo nanya, amesi ƒe akpa dzi wole, ŋdi sia.
207 Mesusu be ametsitsi aɖewo hã woanɔ anyi siwo adi be yewoawɔ
esia, ale be woadze klo ko, agblɔ be, “Aƒetɔ, me—metra mɔ la yi
didiƒe. Ðikeke geɖe nɔ menye, eye ɣeaɖewoɣi la, metra mɔ yi ɖage

ɖe nuvɔ̃ me. Azɔ me—medi be matrɔ ava hafi gbada nayi. Mawu,
me—medi be mava. Medi vavã be mava dze klo.” Amen.
208 Azɔ, Arthur Beam ƒe vi nyɔnuvi sue etɔãwo, wosɔ ta kloe, wova
afisia, va dze klo.
209 Nyɔnuvi sue aɖee si gbɔna esi yome wodzi ŋutsuvi yeye ɖo le
aƒe me. Nyitsɔ aɖe menɔ anyi; Aƒn. Wood zɔ va hegblɔ nam be,
ebe nɔvinyɔnu sia yina vidziƒe le dɔyɔƒe. Gbɔgbɔ Kɔkɔe gblɔ be, “Yi
ɖagblɔ na wo be ŋutsuvi nye ge wòala.” Esime wodzii la, enye ŋutsuvi
sue aɖe.
210 Edze sigbe ɖeviwo ɖeɖe ye ŋdi sia, ɖevi sue siwo do tso
Nɔvinyɔnu Arnold ƒe ɖeviwo ƒe sukuxɔ me, wole woƒe agbe ŋu kɔm.
Vɔsamlekpui la katã, yi nye nuɖusi me, yɔ fũ kple ɖevi suewo.
211 Anyo ŋutɔ ne míadzi ha aɖe, vɔsamlekpui la, na ame mamlɛawo,
ametsitsiawo.

Azɔ, Aƒetɔ, megbɔna aƒe.
Gbɔna aƒe…(…?…)
Nyemagatra o;
Ke Wò lɔlɔb̃ɔwo daɖi,
Azɔ, Aƒetɔ, megbɔna aƒe.

212 Mina míabɔbɔ míaƒe tawo ɣeyiɣi via ɖe, hena gbedodoɖa, ɖe
ɖevi sue siawo ta.
213 Dziƒo Fofo, ne etsɔ aɖe li gbɔna, ne Yesu ahe ɖe megbe ƒe ewo
alo wuiatɔ̃ bubu la, esiawoe anye ŋutsuvi kple nyɔnuvi siwo latsɔ
Gbedasi sia yie le dzidzime bubu siwo gbɔna la me. Ɖikeke mele nye
susu me o, Aƒetɔ, gake bena le woƒe agbe ŋkekewo katã me la woaɖo
ŋku dzi be yewova vɔsamlekpui sia gbɔ. Eye wonye kpe xɔasi suewo,
Aƒetɔ. Woƒe dzi fẽ suewo bu fɔ wo ŋdi sia. Menye be wose Gbedeasi
la katã gɔ̃ hã o; ɖeko wodo go le xɔa me, esi woɖo to mía Nɔvinyɔnu
Arnold ƒo nu vɔ; wozɔ va vɔsamlekpui gbɔ afii, hetsɔ woƒe agbe sue
la na Wò.
214 Azɔ, Fofo, fifi laa ko megblɔ be Gbɔgbɔ Kɔkɔe le mía me. Eye
Gbɔgbɔ Kɔkɔe sia, xɔse kple Gbɔgbɔ sia la, wɔa nuwo katã. Eye mexɔe
se be le gaƒoƒo sia me tututu la, Ètsɔ nuvɔ̃ ɖesiaɖe si wowɔ la ke wo.
Eye mele Wò biam, kple xɔse si katã le nye dzi me, be Nàlé woƒe agbe
sueawo ɖi ɖe mɔ la dzi. Gana be woatra ɖa le Mɔa dzi gbeɖe o.
215 Esia wɔ nuku vavã. Gbɔgbɔ la gblɔ ŋdi sia be, “míakpɔ nu wɔnuku
aɖe.” Mawu, ne Èdzudzɔ dɔwɔwɔ kple ame bubuwo la, xɔ ɖevi suewo.
Alesi ŋdi sia, le vɔsamlekpui yɔyɔ me la, ametsitsi ɖeka hã meli o,
ke ɖevi suewo sɔŋ ƒe hatsotsoe va. Ke hã, enye Gbedeasi gã aɖe si
me gɔmesese sẽŋua ɖe le, na ame tsitsiwo gɔ̃ hã hafi, gake ɖeviawo

lé Esia ƒe Gbɔgbɔ. Míeda akpe na Wò ɖe wo ta, Fofo. Metsɔ wo na
Wò, abe Wò subɔla ene, abe takpekpe sia ƒe aboyonuwo ene; elabena,
ŋkuɖoɖo edzi be Agbe Tsi si Li-tegbe la asi kpli wo zi alesi wole agbe.
Neva eme be xɔse nanɔ wo si fifia ɖe nusi tututue le dzɔdzɔm la ŋu,
Mawu ma si he wo tso zikpui dzi hedɔ wo ɖe afisia, na be xɔse nanɔ
wo si ɖe Mawu ma dzi le woƒe agbeŋkekewo katã me. Na be woƒe
gbɔgbɔ suewo nava Gbɔwò le woƒe kugbe; agbugbɔ va woƒe ŋutilã
me le tsitretsitsi ŋkeke la dzi. Tɔwòwo Wonye, Fofo. Míetsɔ wo na
Wò to Yesu ƒe Ŋkɔ me.
216 Esime míade miaƒe tawo to la. Mabia ɖevi sue siawo katã siwoe
le vɔsamlekpui gbɔ se, wò si xɔe se be Yesu nye wò Ɖela kple Amesie
gblɔe na wò, le ameha la dome le megbe afima, be nàva adze klo
ɖe afisia le vɔsamlekpui sia gbɔ. Ðe èxɔe se be Yesu lɔ̃ wò eye wòtsɔ
wò nuvɔ̃ ke wòa? Medi be mi katã miatsi tre ɖe miaƒe afɔwo dzi atrɔ
akpɔ ameha la le afisia. Esia, aleae miate ŋu agblɔe na amewo be
miexɔe se be Yesu ɖe mi. Azɔ mitsi tre ɖe miaƒe afɔwo dzi, esɔ gbe,
eye mitrɔ kpɔ megbe ɖoɖe ameha la gbɔ. Mi ŋutsuvi kple nyɔnuvi
sue siwo katã lɔ̃ Yesu la, mitsi tre eye miatrɔ kpɔ ƒuƒoƒe la le afima,
mia dometɔ ɖesiaɖe.
217 Nukae kuɖe mi nyɔnuvi suewo siwo le ŋgɔgbe afii ŋu? Ɖe miexɔ
sea? Ɖe mielɔ̃ Yesua? Nyɔnuvi sue siawo le afisia, ɖe mielɔ̃ Yesu kple
miaƒe dzi katãa? Mielɔẽa? Mielɔ̃ Eyamaa? Èlɔ̃ Eyama, lɔlɔã? Tsi tre
ɖe afisia, na be amewo nanyae be èlɔ̃ Yesu. Mawu nayra wò.
218 Azɔ míatrɔ ɖe go sia me adzi ha na amesiawo hafi míadzo, “Yesu
lɔ̃ nam! Nusia menya, Bibliae gblɔe fiam.” Mikpɔea? Mina míakɔ
míaƒe asiwo yi dzi esime míanɔ edzim azɔ. Esɔ gbe, mina míadzii.

Yesu lɔ̃ nam! Nusia menya,
Labe Bibliae gblɔe fiam;
Elɔ̃ mi Etɔ ɖevi suewo
Wogbɔdzɔ…

219 Azɔ mido miaƒe asiwo ɖe dzi…?…Mí katã ɖedu:
Ẽ, Yesu lɔ̃ nam,
Ẽ, Yesu lɔ̃ nam,
Ẽ, Yesu lɔ̃ nam,
Nenema Biblia gblɔ.

220 Azɔ mi katã migblɔe ɖe yonyeme: Mexɔe se be Yesu Kristo enye
Mawu ƒe Vi. Egbe la, mexɔ Eyama abe nye Ɖela tɔxɛ ene. Tso egbe sia
dzi, heyina la, malɔ̃ Eyama eye masubɔ Eyama. Amen.
221 [Nɔviŋutsu Ben Bryant gblɔ be, “Nɔviŋutsu Branham, vi ene le
nye dzi dzi le ɣeyiɣi sia me. Ɖe nàlɔ̃ ado gbe ɖa ɖe wo ta?”—Tala.]
Kakaɖedzitɔe la, Nɔviŋutsu Ben.

222 Dziƒo Fofo, ŋutsu sia kpɔe be ɖevi sue bubuwo li siwo gbɔna
Kristo gbɔ, eye wòdo ɣli, abe vifofo ene, ɖe ye ŋutɔ via suewo ta. Eye
Gbɔgbɔ si he ɖevi sue siawo va vɔsamlekpui gbɔ la, na be Gbɔgbɔ
ɖeka ma ke naɖe eviawo, Aƒetɔ. Na wòava me dzro. Míetsɔ wo na
Wò, Fofo, le Yesu Kristo ƒe Ŋkɔ me.
223 Azɔ esi mi ɖevi suewo mitrɔ yi mia nɔƒe la, Medi be amesiame
le gbaka ma me nana asi ɖevi sue siawo, alo aƒu asi dzime na wo
ne wole tɔtrɔm dzo. Mi katã mitrɔ yi mia nɔƒewo, to mɔ sia dzi. Eye
amesiame si le afima la naƒu asi ɖevi sueawo ƒe dzime ko. Eye míelɔ̃
mi kple míaƒe dzi blibowo. Mienye Kristo ƒe Ŋutilã la metɔwo, miele
Eme nenema ke ko abe mí ame mamlɛawo ene.

Míele zɔzɔm yina Zion,
Zion nyuie, Zion du nyuie la me;
Míele zɔzɔm yina ɖe Zion,
Mawu ƒe Du nyakpɔ ma me.
Mí, amesiwo lɔã Aƒetɔ,
Miva mikɔ gbe dzi,
Ne miadzi ha viviwo nɛ le dzi ƒe ɖekawɔwɔ me
Ne miadzi ha viviwo nɛ le dzi ƒe ɖekawɔwɔ me
Ne míaƒo xlã Fiazi la,
Ne míaƒo xlã Fiazi la…

Ema nye hadzidzi nyui vavã! Mina míakɔ míaƒe asiwo ɖe dzi azɔ.
Míele zɔzɔm yina Zion,
Zion nyuie, Zion du nyuie la me;
Míele zɔzɔm yina ɖe Zion,
Mawu ƒe Du nyakpɔ ma me.

Mina míana asi mía nɔewo esime míanɔ edzim azɔ.
Míele zɔzɔm yina Zion,
Zion nyuie, Zion du nyuie la me;
Míele zɔzɔm yina ɖe Zion,
Mawu ƒe Du nyakpɔ ma me.

224 Azɔ mina míatsi tre esi míaƒe tawo le to, esime mía…Ƒoe
Nɔviŋutsu Teddy, ko…
225 Gbedodoɖa biabia aɖewo le asinye le afisia, kple takuviwo kple
bubuawo. Ɖewohĩ wotso ƒugodo. Billy nɔ egblɔm nam be yewoxɔ
afɔkpa sue aɖewo tso vidzĩ sue aɖe gbɔ le England, si didi nenema,
nu sue la ku te keŋ. Eye ale wòle be míado gbe ɖa ɖe esia, hã ta.
226 Eye ale…[Nɔviŋutsu Ben Bryant gblɔ be, “Nɔviŋutsu Branham,
taflatse be eti kpo dze eme, gake do gbe ɖa be, amesi ƒo míaƒe ʋua
nyitsɔ zãme, le nye ŋgɔgbefɔti ƒe tame le ɖusime la, do gbe ɖa be

woaɖee fia. Do gbe ɖa be Aƒetɔ naɖee fia.”—Tala.] Amen, Nɔviŋutsu
Ben, meka ɖe dzi be mawɔe. [Nɔviŋutsu Branham le ha dzim ɖe
gbeme Míele Zɔzɔm Yina Zion.]
227 Esi míele azɔli zɔm la, Aƒetɔ, míenya bena Agakpe si woƒo la le
yiyim kpli mí, Tsi si Li tegbe tso Agakpe la me la le yiyim kple Hame
la. Oo Mawu Mavɔ, trɔe kɔ ɖe mía dzi, ŋdi sia, xɔse ɖe Mawu sia si li
kpli mí la dzi. Menya be Àwɔe, abe alesi míate ŋu akpɔ amenuveve
le Gbɔwò ene, be Nàte ŋu aka ɖe mía dzi kple Esia. Ne Ètsɔe na mí
le agbɔsɔsɔ me la, míate ŋu Azãe le mɔ gbegblẽ dzi, Aƒetɔ. Gake ne
míekpɔ amenuveve le Gbɔwò la, na wòava eme.
228 Mía nɔviŋutsu la gblɔ be amea ɖe lɔ ye ƒe ʋu. Oo Mawu, míenya
be ga mele ŋutsua si be wòawɔ nusiawo o. Mele gbe dom ɖa be
Nàkplɔ amea va nyaƒoɖeamenu te, alo nane, be wòate ŋu atrɔ dzime
le esia wɔwɔ me, ava, agblɔ be, “Nɔviŋutsu, madzra wò ʋu la ɖo, nye
wɔe.” Kpe ɖe Nɔviŋutsu Ben kple eƒe lɔlɔt̃ɔwo ŋu.
229 Afisia le nye asi me la takuviwo li kple biabiawo, woɖo xɔse ɖe
Mawu ma dzi. Mose ɖo xɔse ɖe Mawu dzi, eye wòtso ƒu la. Daniel ɖo
xɔse ɖe Mawu dzi, eye woɖee do goe le dzatawo ƒe do me. Shadrach,
Meshach, kple Abednego, woɖo xɔse ɖe Edzi, eye wòtsi dzo la.
230 Paulo ɖo xɔse ɖe Eyama dzi, eye gbeɖeka esi subɔsubɔ la sesẽ
ŋutɔŋutɔ eye Paulo mete ŋu ɖo amesiame gbɔ o la, ɖeko wòtsɔ
takuvi, egblɔ be, “Mexɔ se be Mawu li kplim.” Etsɔ eƒe asiwo da ɖe
takuviawo kple akɔtawuiwo dzi, eye gbɔgbɔ vɔw̃o do go le amewo
me, eye dɔléamewo kple dɔlélewo dzo le wo dzi. Mawu, meɖo xɔse
ɖe Mawu ɖeka ma ke dzi. Nya vɔɖ̃itɔ la dzoe. Dɔlélewo, dɔléamewo,
kple fukpekpewo, nedzo, Aƒetɔ.
231 Wòe nye Mawu ɖeka ma si ƒo nu nam le Dzo Lilikpo ma me, le
tɔ la to. Wòe nye Amesi wotsɔ Wò foto ku nu ŋu le afisia kplim, le gli
ŋu. Wòe li kpli mí, Aƒetɔ. Èli tegbe, Dzo Lilikpo ma ke. Eye míekpɔ
gome le Tsi si do tso Agakpe la me gbesiagbe, esi míewɔ ɖeka le
Gbɔgbɔ me. Ekema, Èle afisia. Míeka ɖe Dziwò, Aƒetɔ. Míɖo xɔse ɖe
Dziwò. Míexɔe se be Nàsi ami na mí eye nàkpe ɖe mía ŋu. Menye
míaƒe ŋutikɔkɔe ta o, Aƒetɔ; míanɔ abe Mose ene ekem, esime wòda
vo la. Míedi be míawɔ nane si akpe ɖe Ŋuwò, Aƒetɔ. Emae nye susu
si le míaƒe dzi me, akpe ɖe Ŋuwò, ne míate ŋui ko. Wò fia mí, Fofo,
nusianu si Nèdi be míawɔ.
232 Ke azɔ, le xɔse ƒe dɔwɔwɔ nu la, mebu fɔ dɔléle siwo takuvi siawo
ɖɔli, kple biabia siawo be. Woadzo le amewo dzi. Menya be Àwɔe,
Aƒetɔ. Mexɔe se, le nye dzi me, bena Àwɔe. Yɔ dɔ dɔléle siwo katã le
mía titina ŋdi sia.

233 Ɖe amesiwo kɔ woƒe asiwo ɖe dzi, si gblɔ be wodi be yewoava
Agakpe la gbɔ, akpɔ Tsi la. Mawu, tsikɔ newu wo egbe ale gbegbe, na
be agbe si vivi dze ma tɔgbe naƒo xlã wo, vaseɖe esime wòana Kristo
ƒe tsikɔ nawu wo. Na wòva me dzro.
234 Nɔ anyi kpli mí fiẽ sia, Fofo. Oo Mawu, na makpɔ, le biabia siawo
me, nusi le amewo ƒe dzi me. Ne naneke mele woƒe dzime o la, ekema,
Aƒetɔ, Nànam nane si maɖe gbeƒãe na woƒe dziwo fiẽ sia.
235 Yra mía Nɔviŋutsu Neville, kple srɔã, eƒe ƒome; míaƒe hame sue
la, míaƒe xɔnuviwo, míaƒe subɔlawo, míaƒe hameviwo. Eye Wò Ŋutilã
si le afisiafi la, nɔ anyi kpli mí, Fofo. Míetsɔ esia de asi na Wò, le Yesu
Kristo ƒe Ŋkɔ me.

…Zion;
Míele zɔzɔm yina Zion,
Mawu ƒe Du nyakpɔ la.

Azɔ mina míadzii, vavã, na Eyama azɔ. Mikpɔea?
Mí amesiwo lɔã Aƒetɔ, miva
Miva miakɔ gbe dzi,
Ne míadzi ha viviwo nɛ le dzi ƒe ɖekawɔwɔ me
Ne míadzi ha viviwo nɛ le dzi ƒe ɖekawɔwɔ me
Ne míaƒo xlã Fiazi la
Ne míaƒo xlã Fiazi la.

Esime míaƒe dziwo bɔbɔ ɖe anyi azɔ.
Míele zɔzɔm yina Zion,
Zion nyuie, Zion du nyuie la me;
Míele zɔzɔm yina ɖe Zion,
Mawu ƒe Du nyakpɔ la me. 

